
الجزء 1
عثمان وسعديه اولاد عم اتزوجو زواج تقليدي وعادي وكان في بينم الحب والتقدير

والاحترام عايشين في قريه صغيره من ضواحي المدينه حالم ميسور وكانت سعديه

حامل وزيها زي حال الحريم بتجهز وتخبز للولاده اول مولود ليها ومنتظراهو بي فارغ

الصبر وعثمان زيها يوم قاعدين يتونسو كدا بطنا وجعتا وقعدت تكورك عثمان الحقني

شكلي حاولد عثمان قال ليها طيب دقيقه وقعد يلف في البيت ساي من الربكه وهي

تكورك استوعب حتى لبس جلابتو ومشى لي جارم شال منو عربيتو وجاء ساقا

المستشفى وهي لسه بتكورك وهو كان خايف عليها شديد دخلوها غرفه الولاده وعثمان

بره منتظر السستر تجي تطمنو ويشيل ويدعي وماشي وجاي لمن جاتو الستتر مبروك

جابو ليك بنوته زي القمر فرح وانبسط شديد اداها الفيه النصيب سالا سعديه كيف

ردت تمام الحمد الله عثمان طيب ممكن ادخل اشوفا السستر لا استنى شويه بطلعوها

ليك وان شاء الله بكره تطلع معاك البيت فرح وحمد ربو وشكرا شويه طلعو سعديه

الغرفه عثمان طوالي مشى ليها وسلم عليها واتحمد ليها السلامه ودق لي امها وابوها

والاهل كلهم يجو المستشفى وهو معاها بطمن عليها جات السستر شايله البنوته ادتا لي

عثمان اول ماشالا بسم الله ماشاء الله حلاتا يا سعديه تشبهك سعديه كانت سمحه

عيونا كبار ولونا فاتح وخشما صغير ملامحا حلوه سعديه كدي اديني اشوفا شالتا قالت

ليه يخسي علي يا عثمان البت احلى مني وقعدو يضحكو اها حتسميها منو شبكا انا

نفسي في اسم مرام سعديه امممم حلو الاسم خلاص اتفقنا مدام انت زاتك نفسك فيه

شويه جو الاهل كلهم المستشفى ويباركو ويزغرتو وفرحانين وسعدين وعثمان زاتم

فرحانين بي اللمه الحلوه دي وبي مرام الجاتم حتنور ليهم حياتم الا ابوه كان نفسو

يجيب ولد عشان يشيل اسمو عثمان حس بيه مشى ليه يا حاج البجيبو الله كلو

كويس والمره الجايه باذن الله نجيب ليك الوليد النفسك فيه حتى ابوه انبسط شويه

قال ليه خير يا ولدي اهم شي انت مبسوط عثمان والله مبسوط بيها يا ابوي

ومبسوط لي سعديه حتجي وحده تملا عليها البيت وتونسا اخدو قعدتم وطلعو تاني

يوم الصباح اخواتا وبنات عمها لي سعديه مشو البيت حقها نظفو وزبطو عشان

يستقبلو سعديه ومرام عثمان عمل اجراءات المستشفى وساق سعديه ومشو البيت

يتبع ..

الجزء 2
دخلو البيت وانبسطت ب التجهيزات والحال والضيوف والجيران داخلين ومارقين

وامها واخواتا معاها بتونسو والجيران بباركو بسالو فيها ان شاء الله ماتعبتي وحده من

جاراتا قالت ليها كدي اديني اشوف مرام وشالتا ولعبت معاها حلاتي ربنا يحفظا

سعديه تسلمي ي رب وعدا اليوم عثمان جاء البيت متاخر عشان البيت ملان حريم

وكدا كانت بتبيت معاها اختها الصغيره اسمها اقبال امها واختا التانيه نوره رجعو

البيت اصلا هم كلهم في فريق واحد البيت مابعيد بمشو ب الليل وبجو الصباح لحده

يوم السمايه ضبحو الخروف وعزمو الناس العزومه كانت غدا وجو واكلو وانبسطو

ورجعو بقو يخلوها براها بعد دا وعدت ايام وشهور ومرام كبرت وكل ماليها ملامح

وشها تبقى احلى من الاول وسعديه مبسوطه بيها شديد وكل يوم تلعب معاها وتسرح

ليها وعامله ليها برنامج يوم قاعده وبتلعب في مرام مرام غمضت عيونا مسافه وبقت

تبكي سعديه بقت تشيل فيها وتهز وتلولي ومرام لسه في بكاها تعاين ليها لسه مغمضه

عيونا خافت دقت تلفون لي امها كلمتا امها لبست توبا وجات يابتي مالك مرام مالا

سعديه والله مابعرف يا امي كنا بنلعب في امانت الله فجاءه قعدت تبكي وحلفت كان

تسكت امها يمكن بطنا واجعاها يمكن كدي النعمل ليها يانسون مشت عملت اليانسون

وجات دايره تدخل ليها البزه مرام ابت ترضع ولسه بتكورك امها خلاص ارح بيها

المستشفى سعديه سمح ادق ع عثمان اكلمو امها خلاص سريع ماتتاخري وتقلقي بيه

سعديه طيب ودقت لي عثمان ي عثمان مرام دي بتبكي وماعارفاها ملا وليها هسي

قريب نص ساعه وماسكتت عثمان يمكن جعانه سعديه لا لانو رافضه ترضع امي عملت

ليها يانسون برضو رافضه عثمان خلاص امشي وتعالي طمنيني سعديه طيب وقفلت

مشو المستشفى الدكتور فحص عليها قال ليهم مافي شي بخليها تبكي قدر دا سعديه

وامها طيب مالا الدكتور ماعارف حيرتني انا زاتي شويه مرام براها سكتت وقعدت

تضحك كلهم استغربو امها لي سعديه شفتي بتك المانصيحه دي اها براها سكتت

وبتضحك كمان قلقت بينا ساي شكرو الدكتور وساقوها ومشو البيت امها يلا يا سعديه

ارجع انا البيت اتاخرتا وانتي دقي لي عثمان طمني سعديه حاضر وختت مرام في

السرير ومشت دقت لي عثمان تطمنو وجاتا لقت مرام تتضاحك براها سعديه حلاتي

بتي تضحك مع الملائكه وبقت مرام ع دا الحال تبكي مايعرفو مالا وتسكت براها

وتضحك امها لي سعديه يختي بتك دي مايكون سحروها سعديه لا يا امي ما اظن

امها يختي العين وارده في القران كدي امشي لي شيخ يشوف ليك الحاصل سعديه

طبعا ماعندها شغله لا بي شيوخ لا فقراء لا الكلام دا قالت ليها سمح ي امي بمشي

بس ماهسي وبقت تماطل في امها كل يوم تقول ليها بكره وبعدو لمن مرام كبرت وتمت

سنتين

الجزء 3
مرام حلاتا بقت تحبي وتجوط لي امها في البيت ومضايره شديده وامها تكورك مرام

اقعدي زي الناس وتمشي تشيلا وتختا جنبها في المطبخ تغفل منها تلقاها طلعت

الحوش وحايمه فيه وتتوسخ ب التراب والمويه وماخالا شي قداما ما مدخلاهو في

خشما امها خلصت سريع سريع وجات رفعتا غسلت ليها وختتا في السرير في الحوش

جات جارتا سلم عليكم وعليكم السلام دخلت ازيكم سعديه تمام وانتو مرام تعاين لي

جارتم ساي وزحت من امها ومشت ليها جارتم هي حلاتا الليله مرام دايراني يختي

شالتا وبقت تلعب معاها ومرام صاره وشها ولا ابتسمت ابتسامه وحده المره لمن

اتحسست حاولت تديها لي امها مرام تبكي ومادايره تمشي منها جارتم يحليلا دايراني

خلاص خليها وشايله مرام ومرام لسه بتبكي امها كانت مخوافها بكى مرام الكتير

البدون سبب دا وعامله رايحه منو شويه مرام سكتت ورجعت لي امها جارتم قالت ليها

خلاص استاذن انا ماشه البيت سعديه حنستا تقعد للغداء قالت ليها لا العيال بكونو

مستنيني للغدا وطلعت عثمان جاء وقعدت بتخت في الاكل وهو بلعب مع مرام شويه

يسمعو ليك الكواريك اتخلعو طلعو الشارع في شنو ومافي شنو قالو جارتم اتوفت

طبعا سعديه انصدمت وقعد تبكي متين اتوفت هسي كانت معاي كويسه مافيها حاجه

وقعدت تكورك مع نسوان الفريق في الشارع عثمان ساق مرام ودخل البيت سعديه

انتبهت مرام مافي قامت تفتش ليها وتسال لمن قالو ليها مع ابوها جات البيت لقتا مع

عثمان حتى اطمنت عثمان هاك امسكيها امشي انا مع الجماعه ديل نشوف الدفن وكدا

سعديه سمح شالت بتها ومشت بيت العزاء جو اخوات المرحومه يبكو ويوصفو مالا

الحصل شنو بتها الكبيره قالت ماعندها ولا شي كانت عند خالتو سعديه جات سوت

الغدا ختتو قالت اكلو انا بستنى ابوكم رقدت في السرير خلصتا جيت اقول ليها اجيب

ليك حاجه بنادي فيها امي امي مابترد قربتا منها لقيتا مغمضه عيونا قلتا نايمه ما

اصحيها لمن جاء ابوي سال منها مشى ليها لقاها ميته وسعديه يحليلا اي والله كانت

معاي ماكنت قايله روحي ما حاشوفا تاني ويحليلك يا ابتهال ي جارتي يا الماحصل

سمعتا منك كلمه شينه ووووو قامت توصف الرجال بي هناك شالو الميت ومشو الدافنه

ودفنو ورجعو بقى برنامج العزاء 3 يوم اليوم الاول بكا ووصيف والتاني والثالث ونسه

وضحك واكل والميت فقد روحو خلصت ايام البكا وكل زول رجع بيتو ومرت الايام

ومرام مشت وكبرت وبقى عمرها 5 سنوات

يتبع ...

الجزء 4
مرام بتلعب مع صحباتا بره في الشارع ومبسوطه تنطط ولا دوري ولا دوري انا

والشكله تدور وتاني يرجعو يقولو خلاص نرتب كل وحده تلعب دورا وهم بلعبو امها

نادتا عشان تجيب ليها حاجه من الجيران مرام تعالي مرام جات نعم ي امي سعديه

امشي جيبي لي من ناس خالتك سعاد ملح مرام حاضر يا امي ومشت وهي بتنطط

لمن وصلت لي خالتو سعاد دقت الباب قالت ليها خالتو ماما دايره ملح سعاد حاضر

خشي اجيبو ليك دخلت مرام وكان في راجل سعاد في البيت نادا مرام مروم تعالي

اسلم عليك سلمت عليه ازيك ي عمو سالا ماما وبابا كيف مرام كويسين يا عمو اداها

حلاوه شالتا وشكرتو جات سعاد ادتا الملح قالت ليها سلمي ع امك مرام حاضر يا

خالتو جات طالعه اتلفتت لي راجل سعاد وقعدت تبكي جا جاري مالك مالك اتعورتي

حصل ليك شي الضربك شنو كان بحب العيال شديد والله مارزقو شويه سكتت مرام لا

ياعمو مافي شي يلا انا ماشه وطلعت سعاد ي ربي مالا بتبكي راجلا ماعارف حيرتني

بتكون دخلت ليها حاجه في رجلا ولا حاجه سعاد يمكن ودخلو وقفلو الباب مرام

رجعت لي امها ادتا الملح وطلعت تكمل لعب مع صحباتا شويه كدا سمعو سعاد تكورك

جرو ليها وناس الفريق برضو طلعو في شنو ومافي شنو قالو راجل سعاد مات يلا هي

بعد دا عرفت انو البتشوفو دا اسمو الموت واتخلعت وقعدت تبكي امها تسال فيها مرام

مالك مرام عمو قالو مات يا امي سعديه ماتبكي حبيبتي وبقت حاضنا مرام شويه

وسكتت وعدت حياتا عادي وسعديه مامطمنه حاسه انو مرام فيها شي وماعارفه فيها

شنو ومستغربه من بكاها الكتير حتى بعد ماكبرت ودخلت المدرسه وعمرها بقى 9

سنين برضو قاعده في المدرسه مع صحباتا وبكتبو والاستاذه بتشرح وهي مندمجه

معاها ومع الحصه وكانت اخر حصه خلصت الاستاذه وطلعت وهي وصحباتا لمو باقي

كتبم وطلعت لاقو استاذتم في الشارع مرام عاينت ليها وبتبكي صحباتا مرام مالك في

شنو وهي لسه بتبكي اخدت بكيتا وسكتت صحبتا هندويه خبتتا يخسي عليك

خوفتينا والله مالك ياخ بتبكي ودي ما اول مره يا مرام مرام مافي شي ياخ من انا

صغيره ببكي يلا ارح جو ماشين سلمو ع الاستاذه ومشو شويه سمعو ليك صوت

فرامل سياره اتلفتو كلهم لقوها دي استاذتم ضربتا حافله وهي دايره تقطع الشارع

مرام بقت ترجف وخايفه ومشت لي امها وهي معرقه وبترجف امها سالتا مالك مرام يا

امي استاذتنا اتوفت يا امي انا خايفه

يتبع .

الجزء 5
سعديه يامرام قولي بسم الله كدي وخشي ساقت مرام ومرام بترجف ماقادره تمشي

زاتو قعدتا في السرير ومشت جابت ليها كبايه مويه هاك اشربي مرام يا امي ماقادره

امسكا زاتو سعديه شربتا شويه وقعدت جنبها بتهدي فيها شويه هدت سالتا يا امي

انتي البموت بمشي وين امها بمشي عند ربنا فوق مرام يعني مابمشي حته كعبه امها لا

بطلع عند ربنا واستاذتك هسي عند ربنا مرام سكتت وامها مستغربه في بتها سالتا

انتي يا مرام الاستاذه ماتت في المدرسه الليله مرام اي يا امي واحنا طالعين هي

ضربنا حافله قدامنا امها لا حول ولا قوه الا بلله يوما تم خلاص مرام كيف يوما تم

سعديه عايني ي مرام احنا كلنا حيجي يوم ونموت بس مافي زول بعرف بموت متين

مرام يعني يا امي انتي مابتعرفي انا ممكن اموت متين سعديه لا لا الله بس البعرف

وان شاء االله طويلت عمر يا بتي مرام اخدت ليها صنه بس يا امي انا بعرف الزول

بموت متين امها يابتي دا كلام شنو استغفري انتي زاتك صغيره ماحتفهمي لي هسي

وبعدين الله بس البعلم ب الغيب ماتقولي كدا الله بزعل منك وبوديك النار مرام بس

والله يا امي انا بعرف سعديه سجمي يا بت انتي حادث استاذتك عشان كان قدامك

خلعك ختت يدها في جبهت مرام لقت مرام مسخنه خافت الحمه تضرب ليها في راسا

سكتتا ورقدتا ومشت جابت كمادات وبتعمل ليها وراسا شاطب من كلام مرام وماعايزه

تسالا هي لي قالت كدا واصلا براها من زمان شاكه مرام فيها حاجه مرام بتعاين لي

امها وكل ماتفتح خشما امها تسكتا لحده مانزلت الحمه سعديه يلا ي مرام امشي غيري

هدومك ع بال ما اسوي ليك الغدا تتغدي مرام حاضر ي امي مشت غيرت هدوما

وجات قعدت مع امها والاتنين ساكتين مرام عارفه نفسها كان اتكلمت امها حتسكتا

وسعديه خايفه تسال مرام وبتحاول تطمن في نفسها اكلو وخلصو مرام قالت ماشه

تنوم ودخلت امها شالت العده ودخلت المطبخ واليوم كلو مقلقه مستنيه عثمان متين

يجي عشان توري مرام صحت واستحمت وقعدت تزاكر شويه عثمان جاء سعديه

حضرت ليه الاكل وب العاده بياكلو في الصاله المره دي شالت الاكل ودخلت غرفه

النوم عشان مرام ماتسمع استغرب المره دي الليله مالا سالا دايره ترجعي ايام العرس

ولا شنو وقعد يضحك سعديه عرس شنو ياخ تعال كدي ودخلت وقفلت الباب يا عثمان

انا قلبي ماكلني حاسه مرام دي فيها حاجه عثمان طوالي رفع يدو مالا سعديه مابعرف

الليله قعدت تسال فيني يا امي البموت بمشي وين وكدا عثمان موت موت شنو لي

مالا كلمتو بي الاستاذه اتوفت قداما ضربتا حافله عثمان اها عشان كدا بتكون خافت

بس الموضوع ماخطير سعديه لا خطير لانو قالت لي يا امي انتي بتعرفي انا بموت

متين قلتا ليها لا قالت هي بتعرف طوالي شغلتا ب الكلام قلتا ليها مافي زول بعرف

ب الغيب غير ربنا لقيتا محمومه خفتا من كلاما عثمان ياخ البت صغيره وفي عمرا دا

دايرين يعرفو اي حاجه وبقولو اي شي ماتشتغلي بيها لمن تكبر براها حتعرف اي حاجه

انتي ماتجوطي رايك وخليني الناكل كدي امشي جيبي مويه سعديه حاضر مشت

ومامرتاحه لي كلام عثمان معنو مقنع شويه تاني قالت يمكن كلامو صح انا بتوهم

يتبع ...

الجزء 6
وعدت شهور ومرام في حالتا وبقت لمن يحصل ليها موقف زي دا مابتحكي لي امها

لانو امها ماحتصدقا بقت كاتماها جواها وامها لسه مقلقه ومرت السنين ومرام كبرت

ودخلت الثانوي وعرفت اي حاجه بقت تخش في النت وتعرف العندها دا شي طبيعي

ولا لا وتسال في صحباتا بس مابتوري انو دي نفسها العندها الكلام دا لا بتقول بعرف

وحده او قريت عن وحده وكدا وعرفت انو مرات سبحان الله بتحصل الله يخلق زول

وعندو الحاجه دي انو يشوف الموت وقلبها كان قوي وبقت تتحمل وبقى موضوع انو

تشوف زول حيموت عادي ولسه في بكاها بس بقت تحاول تتضاير شويه وتبكي عشان

مايشوفوها ويحسو بيها بقت تستغلها استغلال حلو لو شافت زول حيموت بتعرفو ولا

لا بتمشي تقول ليه اتشهد بستغربو دي مالا في البسمع الكلام وبتقنعو وبتشهد وبموت

طوالي وفي البكابر ومابقولا يقول دي مجنونه ماعندها موضوع واصلا ربنا مارايد ليه

يقولا وبقت عايشه حياتا كدا يوم امها نادتا مرام البسي ورح نمشي لي بيت جيرانا

قالو الليله خطوبه رهام بتها مرام ماشاء الله والله سعديه عقبال ما افرح بيك يا مروم

مرام بي خجل لسه بدري على يا امي يلا امشي البس سريع واجيك مشت مرام لبست

واتزبطتت وجات لي امها يلا ارح طلعو مشو للجيران سلام وعليكم السلام مبروك

وربنا يتمم ليك ع خير وقعدت مع الحريم تجهز اخوات العروس ساقو مرام وودوها

للعروس سلمت عليها وباركت ليها وقعدت تتونس معاها ورهام فرحانه ومبسوطه بي

عريسا كانت بتحبو 5 سنين والليله جاي يتقدم ليها يعني صبرت ونالت وبتحكي في

قصتا لي مرام ومرام مندمجه ومبسوطه ليها جات سعديه داخله سلمت ع العروس

وبتبارك ليها مرام شافت موت رهام وزعلت لانو ي دوب رهام فرحانه بي خطوبتا لسه

عريسا ماجاء شافا بي فستانا الحلو دا بس ع قول امها يوما دا ومرام مافي يدها تعمل

اي حاجه زحت منهم وبكت قدرتا و جات جنب رهام والله يا رهام ماشاء الله طالعه

سمحه اتحصني واتشهدي رهام شكرا حبيبتي عيونك السمحه ومبسوطه مرام جد

والله بس كدي هسي اتحصني واتشهدي وكانت مصره سعديه استغربت ع اصرار مرام

تحصين عرفناهو للعين التشهيد لي فعلا رهام اتحصنت واتشهدت سعديه مرقت ورهام

ماحبت تشوف الموقف طوالي طلعت وراء امها وبقت قاعده وصانه وكئيبه امها تسال

فيها مرام مافي شي حاسه بس بطني واجعاني شويه البنات في الغرفه قعدو يكوركو

الحقو رهام الحقو رهام كلهم جرو الا مرام نادو ابوها جرى بيها المستشفى الدكتور

قال انتو جبتوها ميته اصلا ورجعت مرام البيت ومافتحت خشما سعديه يا الله متين

تخلص من العزاء عشان تتكلم مع مرام وفعلت خلصت وجات جري لي بتها مرام تعالي

وحضنتا شديد مرام في شنو يا امي سعديه مرام والله انا خايفه وخايفه عليك مرام

مالك يا امي سعديه مرام انتي لي قلتي لي رهام اتحصني واتشهدي مرام سكتت قالت

امي دي اصلا من زمان مامصدقاني مافي داعي يا امي ولا شي عشان بي الجد طلعت

حلوه وجميله خفتا يسحروها والعين وارده يا امي والله يرحمه البت امها اي تتحصن

عشان العين لاكين لي تتشهد يا مرام مرام عادي يا امي التشهد حلو ماكعب امها بقت

تبكي مرام عليك الله وريني قلبي والله واجعني في شنو انتي صحي بتشوفي الموت

يتبع ..

الجزء 7
مرام متوتره وماعارفه تقول لي امها ولا لا مرام يا امي انتي بتصدقيني لو كلمتك

سعديه قلبها وجعا زياده اها قولي اي بصدقك احكي انتي وقعتي قلبي مرام اي يا

امي بشوف وكلمتك زمان قلتي لي بتوهم وانا ماحبيت اتكلم معاك تاني في الموضوع

دا سعديه راسه جاط وبقت ماعارفه تقول شنو سكتت مسافه ودا الكانت خايفه منو

من زمان اخدت نفس عميق اها يا مرام كدي قولي لي بتشوفي كيف ومن متين

بتشوفي مرام يعني صدقتيني يا امي سعديه اي صدقتك قولي مرام من لمن عمو

سعد راجل خالتو سعاد اتوفى انا عرفتا بشوف الموت لانو بقولو مات ولمن كبرتا

وعرفتا اكتر سعديه بتسمع ومامصدقه ومامستوعبه المرام بتقول فيه دا منططه عيونا

ومرام مواصله بتتكلم ويا امي استاذتنا وجارتنا و رهام وناس كتاااار يا امي حتى

بكون مابعرفم بس بلاقيهم مره في الشارع ولا اي حته حتى بقيت اخلي يتشهد

سعديه طيب ي مرام بتعرفي كيف حيموت مرام بقعد اعاين ليه مسافه وابكي وبعدها

بتوفى سعديه اتزكرت جارتا الجاتا لمن مرام كانت صغيره وجارتا اتوفت عرفت مرام

مابتكذب واتزكرت مرام لمن بتقول لي رهام اتشهدي بطنها طمت وراسا لف وحست

نفسها عايزه ترجع وقفت مرام ختت يدها في خشم مرام يعني اقيفي وجرت ع الحمام

بقت تبكي وطلعت الفي بطنا كلو مرام قلقت عليها جرت حصلتا وتدق في الباب امي

انتي كويسه امي الحصل ليك شنو اكلم ابوي يجي وامها في عالم تاني وما دايره ترد

وبتفكر في بتها والكلام البتقول فيه وراسا شاطب شويه مرام بقت تبكي كلو مني انا

انا ما كان اكلمك وانا وانا وبتبكي امها خافت عليها غسلت وشها وطلعت ليها وحضنتا

شديد اا ي مرام ماتقولي كدا ومافي حاجه والله بس خايفه عليك ي مرام وانتي

حاولتي تقولي لي وانا طلعتك كذابه ومافهمتك وخليتك عايشه في الخوف دا براك

مرام لا ي امي ما غلطي انتي وانا والله ماخايفه وبقيت عايشه مع وضعي دا عادي

والله وماتقلقي علي هم بتكلمو جاء عثمان داخل ماشاء الله الليله مالكم متلابدين كدا

في شنو سعديه مسحت دموعا وسكتت مرام لا مافي شي بس بنبكي ع رهام يحليلا

ي داب عروس عثمان اي والله الله يرحما سعديه خش اسوي ليك شي تاكلو عثمان

طيب ومسكت مرام من يدها ودخلت المطبخ قالت ليها اوعى تكلمي زول ولا حتى

ابوك سامعه مرام لي سعديه بس بعدين بوريك هسي امشي زاكري في غرفتك مرام

حاضر ودخلت غرفتا

يتبع ..

الجزء 8
سعديه ختت الاكل وبتفكر تقول لي عثمان ولا لا في النهايه قررت ماتقول عشان

ماتقلقو وهي بتتصرف وعدت ايام وشهور ومرام كل فتره تجي تحكي لي امها عن

واحد اتوفى وامها لسه مقلقه قررت تمشي لي امها حبوبه مرام وتحكي ليها وفعلا

مشت لي امها وسلمت ع اقبال ونوره اخواتا واتونست معاهم شويه امها حست بيها

ماطبيعيه وفي حاجه عايزه تقولا قالت ليها تعالي ي سعديه عايزاك في موضوع ودخلو

الغرفه سعديه مالك ي امي امها ابدا بس شايفاك ما ع بعضك وزي الفي شي مالك في

شنو عثمان مزعلك ولا مرام فيها حاجه سعديه لا مافي شي امها بتكذبي علي جد مالك

سعديه فكتا بكيا واي يا امي بتي حتضيع مني وحضنت امها امها بسم الله ي بت

مالك حتضيع كيف يابت قومي فهميني الحاصل شنو سعديه قامت تحكي وترص لي

امها وامها مخلوعه زي البتحلم سعديه خلصت اها انا اعمل شنو امها ماقادره تتكلم

ومخلوعه من الكلام مرام حفيدتا السمحه البريئه كدا وبتفكر سعديه يا امي انا زاتي

لمن حكت لي كنت زيك وانا والله تعبتا وفترتا وخايفه عليها والله عثمان ابيت اكلمو

امها خلاص خليني افكر شويه سعديه طيب انا بمشي البيت ولمن تصلي لي حل وريني

امها كويس وطلعت امها بتفكر تعمل شنو تعمل شنو وبقت خايفه من مرام زاتا وعدت

ايام وسعديه منتظره امها ترد لسه ماردت يوم الباب دق مرام فتحت الباب اهلين

حبوبه وحضنتا ام سعديه طوالي زحتا اهلين مروم وين ماما مرام حست في شي بس

واصلت ضحكتا اتفضلي جوه يا امي حبوبه جات سعديه جات طالعه اهلين يمه اقعدي

امها لا لا ماشه مشوار ارح معاي سعديه مشوار شنو هسي كدي اقعدي ريحي امها لا لا

انتي البسي توبك سريع وارح سعديه استغربت من كلام امها مشت لبست سريع

وطلعت في الطريق مالك يا امي ماشه وين قالت ليها ارح للشيخ نشوف حل لي مرام

والله ي سعديه من بعد الكلام القلتي لي انا زاتي بقيت اخاف من مرام الليله سلام زي

الناس ماقدرتا اسلم عليها سعديه دا كلام شنو يا امي اي الموضوع بخوف لاكين ما لي

درجه تخافي من مرام زاتا والشيخ حيعمل لينا شنو لا لا اصلي ماماشه هسي انا راجعه

البيت امها يا بت يمكن بتك دي مدينها عين ولا فيها جني ولا ماسينها انتي طاوعيني

وارح سعديه حلفت كان تمشي قطعتو مع امها قالت ليها ي امي مشي ماماشه

واعتبريني ماقلتا ليك اي حاجه وشيخ تاني ماتجيبي لي سيرتو بتي مافيها حاجه

وهاجت في امها زعلت من كلاما كيف تخاف من بت بتها خلت امها في نص الطريق

ورجعت البيت زعلانه مرام مالك يمه لا مافي شي مرام ماحبت تكترو معاها عرفت انو

اتشكلت مع حبوبتا لانو حبوبتا سلاما زاتو كان ماحلو لي مرام وعدت سنه ومرام لسه

في حالا والحكاوي البتحكيها لي امها لحده يوم

يتبع ..

الجزء 9
جات امها واقبال ونوره يسلمو عليهم دخلو وقعدو اتونسو سالو من مرام وين سعديه

بتلبس هسي بتجي وفعلا مرام جات سلمت ع خالاتا وحبوبتم وقعدت تتونس فجاءه

شافت الموت في خالتا اقبال طوالي قالت ليهم عن اذنكم ودخلت الحمام وقعدت

تبكي مسحت دموعا وطلعت قبل ماتصلم قالت اخليها تتشهد ولا لا اكلم امي ولا اعمل

شنو حاره خالتي واخت امي العيله كلها حتزعل وتبكي وتنصدم تاني قالت انا كان

كلمتا امي ممكن تكرهني لانو دي اختا انا احاول اكون عادي وفعلا رجعت تتونس

عادي شويه دق الباب مشت فتحت الباب لقتا صحبتا سلمت عليها وطلبت منها كتابا

حق الرياضيات عشان كتابا ضايع مشت جابت الكتاب وجات بتحنس فيها تقعد صحبتا

ابت وهي دايرها تطول معاها عشان لمن خالاتا تموت مايختوها السبب وسعديه تكورك

مرام ماتخليها تمشي دخليها شويه سمعت حبوبتا بتكورك سجمي سجمي بتي جيبي

مويه سريع جات جاريه مرام خالتا كانت بتاكل في كيكه و خنقت سعديه جابت المويه

بحاولو يشربو فيها مافي طريقه طوالي رقدت وطلعت الروح سبحان الله الكيكه بقت

ليها سبب ويوما تم بقو يكوركو ويسكلبو ومرام بتبكي قدرتا حاسه بي الذب ب الذات

المره دي ماعارفه لي يمكن عشان ما كلمت امها وخالتا وحبوبتا عشان يودعوها ويمكن

عشان ما شهدتا بقت تبكي وجات مسكت يد خالتا حبوبتا طوالي زحي منها انتي

القتلتيها ابعدي منها ما تلمسيها كلو منك مرام بتبكي ومصدومه وسعديه بتعاين لي

امها ومخلوعه يا امي دا كلام شنو مرام ماليها ذنب دا قضاء الله وقدره احنا مالينا يد

فيه امها لا بتك القتلتا انا عارفاها من قبيل تعاين ليها وقامت تهضرب مرام وسعديه

سابو البكا بقو يتفرجو فيها ونوره مستغربه من كلام امها وبتحاول تهدي فيها امي دا

كلام شنو مرام الدخلا شنو يا امي هسي انتي مصدومه عشان بتك وتبكي لا لا انا

عارفه بقول شنو دقي لي ابوك يجينا نطلع من البيت النحس دا وفعلا نوره دقت جاء

ابوها ساقو جنازتم وطلعو وهم طالعين عثمان جاء كان كلمتو مرام بي انو خالتا اقبال

اتوفت في بيتم لا حول الله حصل شنو يا جماعه ام سعديه اسال بتك عثمان بتي مالا

والدخلا شنو سعديه قالت ليه هسي امي مصدومه ارح شوف عربيه نمشي معاهم امها

والله ما بترفعي رجلك من هنا ومن هسي انا لا امك لا بعرفك وماعندك اخوات انتي

كفايه اخدتو اقبال مابخليكم تاخدو نوره بتك الشوم دي ومادايره منك عزاء ابو

سعديه في شنو ي جماعه عيب الكلام دا كدي اول النمشي ندفن البت عيب الكلام

البتعملو دا سعديه والله يا ابوي ابوها قال ليها بعدين بنشوف وشالو اقبال وطلعو مشو

غسلوها ودفنوها وفتحو البكا في البيت سعديه ماسمعت كلام امها جات العزاء هي

ومرام امها من شافتم قامت تكورك ديل طلعوهم من هنا ما اشوف وشهم كفايه قتلو

لي اقبال انا عارفاهم دايرين يشيلو مني نوره وحاضنا نوره عليها والناس مستغربه دي

بتقول في شنو ابو سعديه سمع الكلام في الصيوان بره جاء داخل ساق سعديه ومرام

قال ليهم والله ماعارف عملتو شنو وانتو السبب كيف لاكين كدي خلو ايام العزاء تنتهي

وبتكلم معاكم امك هسي تعبانه مادايره خلاص ارجعي بيتكم وبعد يومين انا بجيك

في البيت افهم منك سعديه بتبكي وزعلانه لي امها تعاملا كدا ومرام براها متحسسه

وزادت زياده

يتبع ...

الجزء 10
رجعت مرام وسعديه زعلانين عثمان جاء وراهم في شنو امك مالا والدخل مرام شنو

سعديه تبكي عثمان كدا هسي بطلي لي بكا في شنو وهي منهاره وبي كواريك مافي

شي امي بس زعلانه ع موت اقبال عثمان لا لا في شي مرام وريني انتي مرام

ماعارفه يا ابوي فجاءه لقيتا بتقول لي انتي السبب بقى جايط وماعارف في شنو

مسك سعديه سعديه عليك الله قولي في شنو سعديه قعدت تحكي ليه انو مرام

بتشوف الموت وهي خافت مشت لي امها وكلمتا وووووو وعثمان منطط عيونو مرام

مخلوعه امها عملت دا كلو وما كلمتا لي عثمان كان واقف قعد ومخلوع ويعاين لي

مرام ناداها تعالي ي مرام انتي كلام امك دا صحي مرام اي ي ابوي عثمان طيب في

حاجه تاني غير بتشوفي الموت مرام زي شنو ابوها اي حاجه حلم كوابيس بتحصل

حاجه بتكوني شايفاها اي شي مرام لا بس يمكن احلام ماحلوه ابوها زي شنو مرام

ياهو كدا زول حيموت وطالب مساعدتي وكدا يعني ماشي غريب زي البحصل لي في

الحقيقه عثمان هز راسو خلاص مامشكله كدي خليني مع امك شويه مرام دخلت

عثمان لي سعديه لي ما كلمتيني طيب سعديه قلتا ما اقلقك عليها بس لاكين الموضوع

دا طول وكتر عثمان ولي تحكي لي امك ياخ سعديه مالقيت حل غير كدا لي في شنو

عثمان مافي شي بس هسي امك متخيله انو مرام القتلت بتها سعديه اي ماتشتغل

بيها خليها تروق وانا برجع ليها تاني اتكلم معاها برواقه وعدت ايام والعزاء خلص

وجارات سعديه كل شويه يجوها يحكو ليها بي الكلام البتقولو امها ويسالوها صحي

بتك بتشوف الموت ومنعو بناتم انو يمشو مع مرام بقو متشائمين منها وخايفين ع

بناتم منها والموضوع كبر وكل ما يحصل وفاه بقولو بس دي مرام فاهمين المعلومه

غلط مفتكرين مرام لمن تعاين لي زول بتقتلو ما فاهمين انو كلو بيد ربنا وانو ربنا

عايز امانتو في اليوم دا حتى البموت ليها زول بعيد بتقول برضو مرام وسعديه قدر ما

حاولت في امها امها حلفت وابوها اخد موقف برضو وقطعو معاها وناس الفريق

شايلين حسهم وقطعو معاهم بقو مسمين مرام الشبح كل ما تطلع من البيت بنادوها

الشبح بقت تتعقد من الناس ومن الاسم وندمت انها ورت امها لانو لو ما ورتا زول كان

حيعرفا ماف وكان حتعيش حياتا عادي وخلت المدرسه وبقت من البيت مابتطلع

وحالتم ما بتسر زول اهلا مقاطعنها حتى اهل راجلا مقاطعنها عثمان جاء البيت لقاهم

الاتنين حالتم صعبه سعديه يا عثمان دا ما حال احنا زاتو زهجنا من الوضع دا ومن

الناس ومن تعاملم عثمان والله عارف حتى انا شغلي ما زي اول اي زول بجي يشتري

يقولو ليه دا ابو الشبح ماتشتري منه وقفلت معاي خلاص سعديه طيب نعمل شنو البت

اتعقدت من الناس بقت المدرسه مابتمشي من البيت مابتطلع عثمان خلاص احنا نسافر

سعديه وين عثمان ارح الخرطوم هناك زول بعرفنا ماف سعديه لاكين الخرطوم دي

احنا مابنقدر عليها ومصاريفا كتيره وبيت ماعندنا ننزل فيه قال ليها بتتسهل ان شاء

الله ابيع البيت والدكان ونسافر قالت ليه خير وفعلا لملمو عفشم وباعو البيت والدكان

وسافرو الخرطوم

يتبع ...

الجزء 11
وصلو العاصمه يتلفتو ساي مستغربين من الحال والحاصل سعديه اها يا عثمان احنا

حنعمل شنو في البلد الغريبه الجبتنا ليها دي واحنا مابنعرف زول هنا عثمان ماتشيلي

هم كلمتا واحد صاحبي من زمان كدا يشوف لينا سكن دقيقه اتصل بيه ومرام تتلفت

ساي مبسوطه ب العاصمه بتسمع بيها سمع اخيرا جات شافتا وكل ما تجي بت لابسه

بلطلون تلكز امها امي شوفي دي امها وب علي لي قالو كدا دا شنو دا هسي دا لبس

ليهم فرقو شنو من الاولاد والعجب الود البجيك لابس بلطلون ضيق وناصل منو

سعديه نسال الله السلامه يابت ماتعايني ليهم اها يا عثمان صاحبك ما رد عثمان اي

قال جاينا شويه صاحب عثمان جاء سلام وعليكم ازيكم وحمد الله ع السلامه عثمان

بدا يعرف دي سعديه مرتي ودي مرام بتي ماشاء الله ربنا يحفظم عثمان امين ي رب

اها ان شاء الله لقيت لينا بيت اي لقيت ليكم لاكين يومين كدا عشان داير صيانه

عثمان لا حول الله طيب كيف لا ماتشيل هم والله انا العيال وامهم مسافرين بجو بعد

اسبوع تتفضل انت وعيالك تقعدو معاي في البيت البيت كبير وبشيل بعد يومين

يجهزو ليكم البيت امشو عثمان لا والله مابتقصر لاكين مامشكله ممكن نبيت فيه ياخ

تبيت فيه شنو والله مابتقدر اسمع الكلام وارح وانتو زاتكم شكلكم تعبانين وجاين من

سفر ارح ريحو وماعندكم زول في البلد دي عثمان اي والله خلاص اتوكلنا ع الله ارح

مشو معاهو البيت دخلو ادا سعديه ومرام غرفه وهو وعثمان في غرفه كان كريم

معاهم شديد قال ليهم استاذن دقيقه اجيب حاجه واجي ريحو مشى جاب العشاء

وجاء ختو اتعشو ورقدو نامو صحو الصباح ظبط ليهم الشاي ومشى جاب الفطور قال

لي عثمان نفطر وارح اوريك البيت عشان كان داير اي اضافه عثمان خير وفعلا خلصو

الفطور ومشو البيت كانو العمال شغالين فيه صيانه عباره عن غرفتين وصاله ومطبخ

وحمام صغيره بس بتشيلم عثمان قال ليه لا مافيها كلام كويسه قال ليه خلاص بعد

بكره تستلما والعفش عندي في البيت شويه حاجات في المخزن قاعده ساي بجيبا ليك

وشويه شويه بتلقط انت وتملا عثمان مابتقصر والله ماعارف جميلك دا اودي وين لا

ياخ مافي جميل ولا حاجه الاخوان لي بعض وفعلا بعد يومين رحلو بيتم الجديد

وصاحبو نقل ليه شويه عفش سريرين ومراتب وحاجات كدا يمشي بيها وجارات

سعديه طلعو ظراف وجو سلمو عليها وجابو الاكل والمادايرنو كلو في بيتم بجو يدو

سعديه وسعديه حبتم شديد وحبت طيبتم وموقفم معاها عثمان شاف ليه دكان

اشتغل فيه ومرام رجعت تدرس في المدرسه الجنبهم سعديه كانت خايفه عليها من

بنات الخرطوم شديد عشان مرام مسكينه وكانت كل يوم بتوصلا وعثمان يرجعا من

المدرسه وكل يوم محاضره لي مرام ماتصاحبي اي بت وخليك في حالك وكان زول

سالك ماتردي ووووو ومرام حاضر حاضر شغاله وفعلا لا بتكلم اي زول غريب ولا بترد

عليه وحتى في المدرسه مختصره نفسها يوم وهي طالعه مع امها السوق

يتبع ..

الجزء 12
بشترو في شويه حاجات للبيت وخضار وكدا وسعديه ماسكه مرام زي الشافعه خلصت

حاجاتا وجو راجعين البيت مرام وعليكم السلام سعديه انتي بتسلمي ع منو مرام ع

الجاء ماري هسي دا سعديه وينو مرام اتلفتت قالت ليها دا الابس جلابيه دا سعديه

سجمي ي مرام مافي زول يا بت انتي جنيتي مرام جنيت شنو يا امي والله اهندا

انادي ليك سعديه بتعاين ليها مخلوعه لا ماتنادي ارح وطول الطريق بتفكر ياربي مرام

دي جاده ولا بتستهبل ياربي في شنو تاني اسالا ولا لا مرام يا امي اهندا البيت ماشه

وين انتي سرحانه سعديه اي والله سرحتا وفتحت الباب ودخلت ودخلت المطبخ

ختت الحاجات ومرام دخلت جوه تزاكر شويه جاء عثمان داخل سلم عليهم قامت

تحكي ليه الحصل ومرام وسلمت وقالت في زول وانا ماشايفه عثمان اها دي قصه

جديده ماصدقنا من جينا هنا مرام ماشافت موت وانتهينا من السيره دي ما تجوطينا

ياخ مافي شي بقلقك غير وهمك دا سعديه سمح سكتا بس والله عثمان قاطعا لا والله

ولا شي ختي لي الاكل اكل مشت ختت الاكل وابت تاكل مرام يا امي مالك سعديه ما

دايره هسي باكل بعدين عثمان عاين ليها كدا قال ليها سمح اكلي بعدين اكلي ي مرام

ماتشتغلي بيها كتير لمن تجوع بتاكل اها يا مرام احكي لي طولتا ماسالتك الحاصل

عليك شنو والمدرسه كيف مرام والله كلو تمام التمام والمدرسه حلوه وصاحبتا بنات

ظراف هناك والحمد الله عثمان كويس طيب واها من جيتي ماسمعتك قلتي في زول

مات مرام اي والله من جيت ماشفتا والحمد الله يا ابوي عثمان الحمد الله وان شاء

الله ماتشوفي تاني نهائي الموت دا ومافي شي تاني غريب بحصل مرام لا مافي

عثمان طمنتيني الله يطمنك بصوت عالي نظام يا سعديه اسمعي سعديه تعوج في

خشما ساي اكلو ومشى شغلو جارات سعديه جو قعدو اتونسو وطلعو ومرام بتذاكر

وعدت ايام وشهور ومرام ماشافت شي واهلا كانو مبسوطين من الحته دي يوم قالت

لي امها طالعه السوق تاخد حاجات وتجي سعديه خلاص استني اخلص وامشي معاك

مرام يا امي مابتاخر وانتي حتاخريني والسوق اهندا قريب سعديه خلاص امشي

وماتتاخري بقت مطمنه ع مرام مرام زاتا وعت شويه وبقت تعرف شوارع الخرطوم

وكدا مرام حاضر يا امي وطلعت

الجزء 13
مشت مرام السوق واخدت حاجاتا وهي راجعه وقع منها الكيس نزلت شالتو وقامت

خبتت في واحد عاينت ليه معليش والله ماقصدي قال ليها عادي ولا يهمك مامشكله

ابتسمت ومشت شويه في يد اتختت في كتفا لمن اتلفتت لقتو نفس الولد الاتصدمت

معاهو مرام نعم في شنو قال ليها ممكن نتعرف مرام نعم عاد ليها تاني ممكن نتعرف

ولا انتي طرشه مابتسمعي مرام احترم نفسك وزح من قدامي وما بتعرف ع زول انا

وكملت طريقا وهو مصر يتكلم معاها بقت مابتتكلم وماشه وهو ماشي معاها انا اسمي

مهند وانتي مرام ابت ترد طيب انا ساكن هنا قريب انتي وين ساكنه ومرام برضو ابت

ترد وهو بتكلم ويعرف عن نفسو ومرام شمتو وشمت الوضع اول مره ولد يكون جرئ

ويجي يتكلم معاها كدا لمن قربت من دخلت بيتم قالت ليه اسمع هنا بيتنا قرب بعد دا

وابوي ولا اي زول من الحله كان شافك يومك اسود احترم نفسك وامشي من هنا انا

مشاكل معاك ما دايره مهند اطمني مافي زول حيشوفني وما حابي اجيب ليك مشاكل

خلاص كملي طريقك وفعلا كملت طريقا وهو وقف بعيد لاكين عرف البيت دخلت مرام

البيت سعديه مرام جيتي اي يا امي جيت كويس ما اتاخرتي اها لقيتي حاجاتك كلها

اي يا امي الحمد الله سعديه اها ان شاء الله مافي زول ضايقك اي يا امي مافي

سعديه الحمد الله الله يبعد عنك اولاد الحرام ي رب خلاص خشي اكلي ليك حاجه

مرام ما جعانه يا امي دايره اقراء شويه عشان الامتحانات قربت سعديه خلاص تمام

امشي وفعلا دخلت مرام تقراء وبقت كل يوم الصباح تمشي المدرسه تلاقي مهند في

وشها يشاغل فيها ومرام متضايقه وماقادره تقول لي ابوها ولا امها شي ولمن تجي

راجعه برضو نفس الموال يونسا ويقول ليها كلام حب وغزل لمن تصل البيت استمر

الوضع دا ايام وشهور لمن مرام بقت شويه شويه تتكلم معاهو وبقت مبسوطه بي

اهتمام مهند معاها احساس اول مره تجربو

su
da
ne
se
no
ve
ls.
co
m

sudanesenovels.comروايات سودانية 27

https://sudanesenovels.com/works/%D9%81%D8%AA%D8%A7%D8%A9-%D8%A7%D9%84%D8%A3%D8%B4%D8%A8%D8%A7%D8%AD


الجزء 14
وهي طالعه من المدرسه ومتعوده زي كل يوم يجي يشوفا ماجاء ومرام كانت مقلقه

عليه وتسال ياربي مالو ماجاء ياربي عيان ولا في شنو وتتلفت ساي ومكشره فجاءه

حست في زول وراها اتلفتت لقتو مهند قال ليها طبعا كنتي بتسالي في نفسك لي ما

جيت صح مرام لا ابدا منو القال ليك مهند ولا كنتي بتتلفتي عشان تشوفيني يعني

مرام ضحكت برضو لا مهند طيب خلاص مدام لا انا معناتو تاني ما بجيك المدرسه

ومتعب نفسي كل يوم عشان اشوفك وانتي مافارقه معاك خلاص يلا باي واداها ظهرو

مشى خطوتين مرام نادتو مهند جاها عيون مهند اول مره اسمع اسمي عندك ياااااه

مبالغه كدي عيدي تاني قعدت تضحك قالت ليه مهند وهو اتمردغ ليك هسي في التراب

دا ولا اقلب ليك هوبه ياخ والله انتي عذبتيني عذاب لاكين كلو عشان خاطر عيونك

ديل يهون ومرام تتبسم وتتخجل وقامت جاريه ودخلت البيت قفلت الباب ووقفت

متكيه عليه ورافعه راسا فوق ومغمضه عيونا ومبسوطه من كلام مهند وشغاله تغني

سعديه جات عاينت ليها كدا مرام مالك يختي مرام اتخلعت اها لا مافي شي سعديه

والباسطك شنو مرام ولا شي حليت كويس في الامتحانات وعشان كدا مبسوطه

سعدين ماشاء الله ان شاء الله ديما ي رب مرام ابتسمت ودخلت غرفتا وسعديه

مبسوطه لي بسطه مرام ومرام علاقتا مع مهند كل يوم ماشه احلى من القبلها بقت

تطلع من المدرسه وتمشي معاهو اي كفتريا يقعدو يتونسو وتقول لي سعديه حاتاخر

عشان بنزاكر مع بعض في المدرسه وهي قاعده مع مهند بتونسو وخلاص حبتو شديد

قالت انت يا مهند ماعارف عني ولا شي ولا حصل سالتني لي مهند عارف اي حاجه

مرام اي عارف حاجات بسيطه لاكين ماعارف شي والله وهي بتتكلم جاء داخل شافع

حلاتو عمرو زي 3 سنين كدا لفت انتباها لانو كان بضحك بصوره مبالغه فيه فجاءه

سرحت فيه وقعدت تبكي وجرت الحمام مهند بقى مقلق دي مالا دي تاني رجعت

طوالي سالا مالك بتبكي انتي مرام ببكي ع الود دا حلاتو ولسه ماشاف للدنيا دي

حاجه وحيموت مهند نطط عيونو شنو كيف حيموت مرام كيف مابعرف بس حيموت

مهند خاف شويه بقى منطط عيونو وانتي عرفتي كيف مرام بوريك استنى شويه

وفعلا الود كان مع امو بلعب وبياكل ونزل منها مشى يلعب في النور وجمبو كاسه

مويه كشحا في الكهرباء عملت ماس وضربتو ومات امو قامت تكورك وناس الكفتريا

اتلمو عليهم ومهند مصدوم وبعاين لي مرام وراسو فيه الف سؤال مرام حاجاوبك بس

بكره مهند لا مابستنى لي بكره مرام انا اتاخرتا ومابقدر اتاخر اكتر من كدا مهند طيب

انا لي بكره مابقدر اصبر خلاص هاك تلفوني دا وانا بدق ليك من تلفوني التاني مرام

طبعا ماعندها تلفون مرام لا مابشيلو وبكره قريب قال ليها طيب لاكين حاولي اشتري

ليك تلفون ياخ في زول الايام دي ماعندو تلفون مرام حاضر بكلم ابوي يلا انا استاذن

وطلعت وطلع معاها ومشى معاها لمن قربت للبيت وودعا وهو راسو جايط وخايف

ومتوتر وماعارف شي وبس داير يوم بكره يجي ب فارق الصبر ومرام رجعت بيتا

وسلمت ع امها وابوها جاء وختو الاكل وبسالو فيها المدرسه وما المدرسه مرام يا

ابوي عايزه اطلب منك طلب عثمان اتفضلي عيوني ليك مرام تسلمي لي ابوي انا

عايزه تلفون وكلها كم شهر واخش الجامعه والبنات كلهم عندهم الا انا وبتريقو علي

طوالي وماعايزه تلفون كبير وغالي اي تلفون امشي بيه نفسي بس ابوها حاضر بكره

يكون عندك عندي كم مروم سعديه ولي تلفون ماتخلي لمن تمشي الجامعه عثمان

طوالي سكتا قال ليها لا بكره انا بجيبو صحي مرام كبرت ومفروض تشيل تلفون مرام

انبسطت سلمت عليه وقامت

يتبع ...

الجزء 15
طول اليوم مرام بتفكر ي ربي انا اذا حكيت لي مهند ممكن يسيبني لاكين انا ماممكن

اكمل معاهو وهو ماعارف الحاجه دي عني وخصوصا انو لسه معاي لاكين امي كلمت

حبوبتي والدنيا جاطت وهنا مافي زول بعرفنا واحتمال اكلم مهند وبرضو تجوط في

النهايه قررت انو تحكي لي منهد وهو لو بحبها حيستمر معاها ولو مابحبها حيبعد

ويكون الله كاتب ليها كدا وفعلا عدى اليوم والصباح جاء ومرام طلعت للمدرسه لقت

مهند واقف مستنى صباح الخير صباح النور اها احكي مرام احكي شنو مافي طريقه

هسي خلي بعد ما اطلع من المدرسه مهند يعني استنى تاني مرام معليش كلها كم

ساعه يلا انا وصلتا امشي بعد دا مهند حاضر وبقى ماشي وبعاين ليها وماشايف وراهو

ومرام بتشاور ليه يعني انتبه في مويه ماتقع فيها وهو مافاهم لحده ماعتر ليه حجز

ووقع بي وشو في المويه وسختو وبشتنتو ومرام تضحك ميته من الضحك وهو بي

يدو يعني اصبري لي بعدين ودخلت مرام المدرسه ومهند مشى البيت يغير امو مالك يا

ولد الوسخ ليك هدومك كدا شنو مهند والله يا امي ماشي وسرحان عتر لي حجز

ووقعتا في مويه في الشارح كانت مكشوحه امو سجمي بسم الله قالو المويه الفي

الشارع دي كعبه الزول مايمشي فيها خلي تقع عديل والله مافي شي بجيب الشواطين

غيرا مادايره اخسرك كفايه مؤيد مهند يا امي شواطين شنو هسي قولي بسم الله كدي

اخش استحمى واجيك امو سمح طبعا مهند عندو اخوه اسمو مؤيد اتوفى في حادث

هو وابوه قبل فتره وبقى هو عايش مع امو قراء جامعه وخلص واشتغل في الدكان

الفاتحو في بيتم ولد طويل وحليوه استحمى مهند وغير وطلع الدكان يشوف رزقو

وبالو مع مرام وكلاما ويا الله متين الظهر يجي عشان يمشي لي مرام ويعرف مرام

مدسيه عنو شنو وكيف عرفت امس الولد حيموت قعد يفكر كدا لمن الظهر جاء

ماصدق قفل الدكان وقام جاري للمدرسه استنى مرام لمن تطلع وفعلا مرام طلعت

طوالي ساقا ومشو الكفتريا اها احكي مرام كدي قول بسم الله حاحكي مهند يلا انا

سامعك والله من امس قاعد ع اعصابي وانتي رفضتي تشيلي التلفون مرام ب مناسبه

التلفون ابوي الليله حيجيب لي واحد مهند سمح كدي احكي مرام مامبسوط يعني

مهند والله يا مرام جايط ومتوتر كدي اتكلمي بعدين نتفاهم في التلفون دا مرام حاضر

ماحاطول عليك بس اوعدني ما تسيبني مهند اوعدك اها احكي مرام والله دا وعد

تمشيه مهند ياخ عليك الله احكي مرام بدت تحكي من بدايه لمن كانو في القريه حقتم

وفلان مات وعلان مات وانا بشوف وانا وانا ومهند مصدوم زي الكانو بحلم ولا بحضر

في فلم المهم حاجه ما حقيقيه رمش مارمش ومخلوع ومرام مواصله وبس لحده ما

جينا الخرطوم وماشفته تاني الا بعد فتره تاني بقيت اشوف بس ماحبيت احكي لي

امي وابوي واوترم معاي وسكتت بتعاين لي مهند ومهند لسه مخلوع قالت ليه عرفتا

انك ماعارف عني شي مهند لا انتي جاده مرام اكبر دليل ع اني جاده ومابهظر ولا

بكذب الشافع الامس مهند ساكت ولسانو زي الانشل بقى ماعارف يقول شنو خلاها في

الكفتريا وطوالي قام وطلع بتنادي مابرد زعلت قالت اصلا انا كنتا متاكده حيعمل كدا

يلا لي خير ومشت البيت زعلانه لقت عثمان جايب ليها التلفون ومستنيها تجي عشان

يفرحا اول ما دخلت سلام وعليكم السلام ابوها ناداها تعالي شوفي جبتا ليك شنو

شالتو بي ابتسامه خفيفه شكرا يا ابوي وباستو في راسو عثمان مالك مامبسوطه مرام

الا مبسوطه عثمان امس كنتي متحمسه ومبسوطه للتلفون معني ماجبتو اتوقعتك

الليله تطيري عديل مرام معليش بس عشان الدورس الليله كانت كتيره وتعبانه عثمان

خلاص مامشكله امشي ريحي حبه حاضر يا ابوي ودخلت سال سعديه مالا سعديه بري

مابعرف خافو انو حكايه الموت رجعت ليها تاني قال لي سعديه كدي خشي اساليها

سعديه دخلت عليها بي حنك ظريف بتسال بي صوره غير مباشره مرام عرفت انو قلقو

عليها ودايرين يعرفو رجعت لي شوف الموت تاني والا لا طمنت امها وطلعت سعديه

مبسوطه وبشرت عثمان

الجزء 16
عدت اسبوع وهي زهجانه بتمشي المدرسه كل يوم ع امل تلاقي مهند ومهند لا حس

ولا خبر وقاطع ومرام حالا انقلب لا بتاكل كويس لا شغاله بي قرايه ومجوطه روحا

شديد سعديه كل ما تسالا تقول ليها ماحليت كويس يوم وهي راجعه من المدرسه في

زول مسك كتفا اتلفتت عايزه تشاكل لقتو مهند سكتت وبقت تعاين ليه مهند ممكن

نمشي المكان الاتعودنا نمشيه قصدو الكفتريا مرام نست اي حاجه ونست الاسبوع

المهند قطعو معاها قالت ليه طيب وفعلا مشت معاهو وقعدو مهند انا اسف جد جد يا

مرام بس والله كنت متوتر وجايط ومافاهم شي ومن كلمتيني انا عايش في خوف

وقلتا ابعد منك نهائي لاكين والله ماقدرتا الاسبوع العدى دا زي كانو سنه كل يوم

بتعذب وبتالم وماقادر ع بعدك تاني قلتا الموضوع اصلو ماخطير وبعدين حكايه

تشوفي الموت دي اي غريبه وبسمع بيها في المسلسلات والافلام ومامتوقع ابدا انو

مره تصادف حقيقه لاكين ما بتضرك ولا بتضرني في شي صح مرام اي مهند بس

خلاص انا كبرتا الموضوع ساي والله وحقك علي ووعد افضل معاك وما اتخلى عنك

نهائي بس يا مرام ماحصل مشيتي لي شيخ مرام لا وامي كانت رافضه الحته دي وانا

زاتي مهند مامشكله خلاص خلي بس انتي ماتزعلي مني واعزريني وقدري موقفي

احب لي وحده واتعلق بيها فجاءه القاها كانو بقولو ليها شبح وبتشوف الموت جد خفتا

ما اكذب عليك لاكين تاني حسبتا لقيتا لا بتخوف ولا شي بس عايز اطلب منك طلب

مرام امر مهند مايامر عليك عدو بس كان لي قدام جبتا امي واتقدمتا ليك وعرفتك

عليها ماتحكي ليها الحكايه دي مرام لي مهند ماحتفهم الحته دي وامي مايحصل حاجه

دا حسد دا جني دا شيطان وارح الشيخ والبخور وجوطه كدا واحتمال كبير ما توافق

عشاني ما تكلميها مرام حاضر لمن يجي وقتو مهند وقتو قرب بس مستنيك تتخرجي

وبجي طبعا جامعه زاتو ما دايرك تقري مرام لي وبي زعل مهند اها قريتي حتستفيدي

شنو ولا شي مش في النهايه نهايتك بيتك مرام قامت تجوط وتكورك ولا وووو سكتا

قال هي هي الاشوف الجوطه دي يقول خلاص خلصتي وانا جيت وعرستا كدي روقي

مامعروف بعدين يحصل شنو ابردي مرام قعدت تضحك مهند يا سلام طولتا من

الضحكه دي انا وقعد يتغزل بيها وهي تتخجل ب المناسبه اها جابو ليك التلفون مرام

اي مهند اجدعي الرقم سريع تاني ونسه جد ب الزات ب الليل مرام تضحك وادتو

الرقم هي ونسه الليل دي ما دايراها انا بصحى بدري مهند كدي بنتفاهم يلا ارح بعد دا

وقتك جاء مرام اي والله وطلعو وصلت البيت فرحانه ومبسوطه امها اها الليله حليتي

كويس شكلك مرام تضحك اي يا امي ودخلت غرفتا مهند دق اطمن عليها وبي الليل

ونسه جد وكل يوم يوصلا المدرسه ويرجعا واستمر الحال دا اسبوعين وهم مبسوط

ومرتاحين بي الليل دخلت غرفتا وقفلت الباب عشان تتكلم مع مهند فتشت الموبايل

محل ما ختتو مالقتو قالت تمشي تسال امها مشت امي شفتي تلفوني امها في السرير

مرام مالقيتو امها جات دخلت الغرفه عاينت ليها ودا شنو جايباني مشوار ساي مرام

اجي والله هسي فتشتا مالقيتو خلاص معليش امها مامشكله يلا ارقدي نومي عشان

تصحي بدري مرام حاضر ودخلت وقفلت الباب والنور وجات رقدت شالت التلفون

دايره تدق لي مهند لقتو مابرد ختتو جنبها ورقدت قالت كان لقى المكالمه برجع ليها

غمضت عيونا حست في كركبه في الغرفه زي الزول البتمشى في الغرفه قالت يمكن

امها قامت امي دي انتي امي امي مافي زول رد فتحت النور لقت مافي زول رجعت

تاني رقدت فجاءه زول جرى ليها شعرا شديد

يتبع ..

الجزء 17
قعدت تكورك اي اي ولسه شعرا مشدود وماقادره تقوم امها وابوها في الغرفه الجنبها

سمعو ب كواريكا جو جارين لقوها بتكورك فتحو النور لقوها ماسكه شعرا وبتكورك

امي الحقيني امها بسم الله مالك يا بت مرام في زول كان جاري لي شعري سعديه كدي

قولي بسم الله مافي اي زول هنا وشعرك اهندا حتى اثار زول جاري ليك مافي مرام

والله يا امي عثمان ماخلاها تكمل كلاما صليتي العشاء انتي مرام نسيت والله عثمان

بس عشان كدا قومي صلي العشاء وتعالي بتنومي كويس دي توهمات ساي فعلا مرام

مشت اتوضت وجات صلت ورقدت مهند دق ليها ردت عليه واتونست معاهو وقفلت

ماحكت ليه بي الحصل قالت يمكن ع قول ابوها بتتوهم وعشان ماصلت وصحت

الصباح مشت مدرستا عادي ولاقت مهند ودخلت المدرسه وهي في الحصه بتحس بي

يد ماشه في رقبتا بي ورا تتلفت ماتلقى شي اتكررت معاها كذا مره بقت متوتره

ومافهمت شي للحصه لحده ما جات طالعه من المدرسه عاينت لقت مهند مستنى ماشه

عليه جات عربيه وبدق في البوري ومرام ماسامعه ومهند باشر ليها وهي مافاهمه لمن

قرب لي مرام وفرمل العربيه مرام وقعت واغمو عليها مهند جاء جاري وساقا مع

الراجل وودوها المستشفى الدكتور طمنم قال ليهم العربيه ما ضربتا بس شكلها خافت

وصدمت ووقعت اديتا درب ومهدي واول ما تفوق ممكن تمشي البيت مهند اطمن

والوقت اتاخر وخاف اهلا يشاكلوها يعمل شنو مايعمل شنو قام اتصرف وجاب رقم

ابوها ودق ليه كلمو ووراهو انو مرام هسي في المستشفى عثمان كلم سعديه وجو

جارين ومهند واقف بعيد لحده مادخلو لي مرام والدكتور طمنم ومرام فتحت وامها

يخسي عليك ي مرام كدا تقلقيني عليك مرام معليش والله ماشفتا السياره عثمان

مامشكله اهم شي انتي كويسه يلا ارح البيت ريحي وانا باخد ليك اجازه من ناس

المدرسه كم يوم تريحي مرام لا يا ابوي انا ما اهندي كويسه عثمان لا باخد اجازه

خلاص الكلام خلص مرام شالت هم تشوف مهند كيف ايام الاجازه دي وهم طالعين

لمحتو واقف جنب الباب وهم مبتسم عرفت انو هو الجابا واهتم بيها ابتسمت ومشت

مع اهلا وصلو البيت عثمان مشى شغلو وسعديه دخلت المطبخ تعمل لي مرام اكل دق

مهند تلفون وبتكلم مع مرام يا بت انتي مجنونه الليله كنتي دايره تضيعي مني معقولا

ماسامعه صوت البوري ولا شايفاني بقول ليك السياره وهو هايج وبتكلم وزعلان مرام

والله ماسمعتو ولا شفتك بس ماعارفه حسيت بي زي الزول الماسك لي اضاني عشان

ما اسمع ولازيني مهند اي دا تبرير ليك هسي المهم انتبهي ع نفسك وع صحتك بكره

ماتجي المدرسه مرام حاضر اصلا ابوي ماشي ياخد لي اجازه مهند كويس خلاص اكلي

ليك حاجه انا بعدين برجع ليك وقفل مرام ختت التلفون وبقت تعاين للسقف وسرحانه

فجاءه ظهرت ليها بت غمضت عيونا سريع وفتحتم مالقتا ما اشتغلت ب الموضوع

شويه جات سعديه ختت الاكل وبتاكل في مرام خلصت قالت ليها ريحي حبه وقفلت

ليها الباب والنور وطلعت

يتبع ...

الجزء 18
مرام رقدت قالت تنوم شويه غمضت عيونا حست ب نفس قداما فتحت وجرت فتحت

النور مالقت شي شالت نفس وختتو ياربي انا مالي الايام دي في شنو شنو البحصل لي

دا خلاص بنوم والنور فاتح وفعلا خلتو فاتح ورقدت نامت سعديه جات ماره لقت النور

فاتح ومرام نايمه قفلتو وطلعت شويه مرام حست في زول خانقا عايزه تكورك ماقادره

ونفس البت الشافتا في السقف ومطلعه عيونا كلها ابيض وشعرا منكوش طويل اسود

ومرام بتفرفر بي رجولا زي الدجاجه الدايرين يضبحوها وماسكه بي يدينا في البت

الخانقاها شويه جات سعديه فتحت الباب البت اختفت فتحت النور لقت مرام دي

غرقانه ومنططه عيونا وخايفه اول ما شافت امها جرت عليها وحضنتا امي ماتخليني

براي كانت دايره تقتلني امها بسم الله منو الدايره تقتلك دي مرام رجعتي لي تهيئاتك

دي تاني ومالك معرقه كدا يا بت شويه لمستا لقت حرارتا مرتفعه شديد مرام حرارتك

عاليه يا بت مالك دقيقه اجيب كمادات واجي مرام لا امي ما تخليني براي امي انا

خايفه بتجيني تخنقني سعديه بسم الله مرام اجيب بس كمادات واجي خنق شنو يا

بت مرام لا بمشي معاك سعديه تمشي وين انتي عيانه كدا مرام لا ماعيانه وقامت ع

حيلا اها يلا ارح سعديه مستغربه من مرام ارح سمح مشت المطبخ جابت القطعه

والمويه البارده ارح غرفتك مرام لا لا ارح غرفتك انتي ما دايره غرفتي سعديه ارح

غرفتي سمح اشوف نهايتك دي ومشو الغرفه ختت راسا في رجوها وقعدت تعمل ليها

كمادات وشغلت قران لمن الحراره نزلت بقت تلعب ليها في شعرا لمن مرام نامت لقتا

نامت زحتا براحه وعدلتا وغطتا ومرقت من الغرفه وخلت القران شغال وطلعت تشوف

باقي شغلا جاء عثمان حكت ليه ويا عثمان مرام ماعاجباني يمكن زول اداها عين

عثمان اها كلام امك دا شنو وهسي تقولي لي وديها لي شيخ موش سعديه ما عارفه

والله لاكين ماعاجباني لمن شغلتا ليها قران حتى نامت عثمان مافي شي ان شاء الله

بتكون خلعت الحادث بس اثرت عليها هسي بتبقى كويسه ومرام صحت وطلعت من

الغرفه لقت ابوها وامها في الصاله اها يا مروم هسي كيف كويسه يا ابوي كدي تعالي

اقعدي جنبي مرام جات قعدت جنبو بقى حاضنا وبتونس وبيضحك معاها وهي زاتا

نست الحصل قضوها ونسه وضحك ويرجعو الزكريات وعثمان يكاوي في سعديه

وسعديه تزعل وترجع هي زاتا تزكرو وتضحك ومرام مبسوطه بيهم وبي الونسه

والضحك

الجزء 19
جاء موعد النوم ومرام خايفه تمشي تنوم في غرفتا براها وخايفه تقول لي امها تجي

تنوم معاها وكدا ماحتقدر تتكلم مع مهند قالت خلاص انا امشي غرفتي واتكلم مع

مهند وكان حصل شي بكورك لي امي وفعلا امها وابوها دخلو غرفتم وهي دخلت غرفتا

ومسكت التلفون دقت لي مهند مهند فصل ليها ورجع ليها الو سلام مروم كيف وبقيتي

كيف تمام الحمد الله احسن وانت كيف وقعدو يتونسو شويه مرام شافت ليك البت في

وشها وبتحدر ليها طوالي قالت بسم الله بي خلعه وجرت فتحت النور ومهند بكورك

الو الو مرام يا بت وين مالك قالت مهند انا خايفه والله خايفه وزول مصدقني ماف

وخايفه اكلمك وما تصدقني انت زاتك مهند في شنو قلقتي بي مالك بصدقك اتكلمي

في شنو مرام قعدت تحكي انا يا مهند في شبح بطاردني وبت وقعدت توصف في

شكل البت وووووو رصت ليه الحكايه كلها لحده ماظهرت ليها هسي وهي بتتكلم

معاهو مهند سكت مسافه مرام مامصدقني موش انا عشان كدا ما دايره اتكلم مهند لا

والله مصدقك طيب اقول ليك حاجه وتصدقيني مرام اها مهند والله انا زاتي لي قريب

3 اسابيع بتظهر لي بس الغريبه ماحصل اذتني انا وماكلمتا امي عشان ماتعمل لي

قصصا دي اتوقعتا البيت حقنا يكون اتسكن قلتا اكوس لي بيت تاني ونرحل فيه انا

وامي بس لاكين مدام انتي زاتك بتشوفيها وبتجيك معناتو الموضوع فيه إنا مرام انت

جادي كيف يعني ياخ براي خايفه مالك خوفتني زياده طيب انت متاكد نفس البت

مهند ع حسب مواصفاتك الهسي اي ويمكن وحده تانيه ماعارف ويمكن كلهم بشبهو

بعض مابعرف انا غايتو اول مره اشوف لي شبح لاكين الا اعرف مرام طيب لي

بتاذيني انا وانت لا مهند ماعارف والله انا بتظهر لي مسافه وبتكون بتعاين لي ومرات

بتبتسم لي بقول بسم الله بتختفي مقوي قلبي ساي والله عشان ما اقلق امي مرام

طيب اخير انت بتعاين ساي انا قبيل خنقتني عديل والله يا مهند قربت تقتلني لو

ماجات امي داخله مهند انتي بس ماتكلمي امك هسي وحاولي لمن تجي تنومي شغلي

قران ما بتظهر ليك لانو القران بطرد الشيطان والجنون والاشباح لمن اشوف حل

للموضوع دا مرام خلاص كويس وبكره انا ماماشه المدرسه طبعا مهند تمام ارتاحي

وتاني كان ظهرت ليك كلميني مرام حاضر وقفلت التلفون بقت تعاين في الغرفه ساي

شغلت القران ومشت قفلت النور وجات اتقلبت شويه لمن نعست ونامت

الجزء 20
صحت الصباح ع صوت امها مرام قومي افطري مرام صحت وفتحت عيونا اهلين

امي صباح الخير سعديه صباح النور قومي وبطلي كسل وماشاء الله مشغله القران

نمتي بيه ولا شنو مرام اي والله امس ماجاني نوم وحسيت بي خوف شويه شغلتو

ورقدتا نمتا امها اي احسن ليك والله اصلو الكوابيس البتشوفيها دي والخوف دا مافي

شي بشيلو منك غير كلام الله وصلي العشاء وارقدي نومي مابتحلمي بي كوابيس ان

شاء الله سعديه قايلا الفات دا كلو كوابيس بتجي لي مرام مرام ان شاء الله يا امي يلا

قومي امشي الحمام صلي وتعالي افطري حاضر يا امي ومرقت سعديه مشت المطبخ

تحضر الفطور مرام خلصت وجات وقعدو يفطرو خلصو مرام قالت لي سعديه انا ماشه

غرفتي ارتاح حبه سعديه خلاص تمام وانا ماشه لي جارتنا اماني دي وجايه مرام

خلاص تمام ودخلت غرفتا مهند دق اها مروم اصبحتي الليله كيف مرام تمام الحمد

الله اها جاتك البت تاني مرام لا شغلتا البقره ورقدتا نمتا مهند كويس وانت ماجاتك

مهند ما جات لاكين حلمان بيها واتكلمتا معاها وماعارف زاتو قلتا شنو لاكين اتونسنا

وقعد يضحك مرام بتتريق انت موش مهند لا والله بس بضحك في روحي شده

ماخايف وخاتيها في بالي لمن حلمان بيها انتي حبيبتي ماحصل حلمتا بيك وقعد

يضحك مرام غايتو عندك حركات مهند غايتو بس الحمد الله انتي يا مرام ارح نمشي

لي شيخ والله مرام بري امشي براك مهند والله بفكر امشي مرام امشي والماسكك منو

مهند ولا زول بس عايزك تمشي معاي انا بتجيني وتمشي انتي بتاذيك مفروض انتي

التمشي يمكن ي مروم في زول سحرك لي مرام يسحرو لي شنو ياخ عليك الله وكان ع

الشبح دي يا انا يا هي تاني مابخليها تاذيني مهند مات من الضحك ايوه حبيبتي

الجامده دايره تعملي شنو يختي انتي هبله تلعبي مع الاشباح مرام ياود انا كنت

بشوف الموت عادي جات ع الاشباح دي مهند اي ب امارت كل يوم خايفه ومابتنومي

وقعد يضحك مرام ما الموت دا زاتو في البدايه كنت خايفه هسي الوضع عادي وقعدت

تتكلم وانا تاني كان جاتني حامسكا واخنقا واعمل ليها وافعل ليها ومهند ساكت شويه

قاطعا الحقي واقفه وراك مرام صرخت فرد صرخه واحده وعاينت وراها مالقت شي

ومهند بيضحك وميت من الضحك اها قلتي حتعملي ليها شنو وبضحك مرام ماشغلتك

امشي شوف شغلك زعلت منو وهو بيكاوي فيها يا خوافه زعلت قفلت الخط دق تاني

الجزء 21
جدعت التلفون وماده بوزا وبتسب فيه ظهرت ليها البت تاني قداما مرام اتخلعت

وبقت بتعاين ليها والبت تختفي من وشها تجيها في الحيطه تختفي من الحيطه تجيها

في السقف مرام اتوترت واول مره تجيها ب النهار والنور فاتح غمضت عيونا مسافه

وفتحتم والبت لسه في وشها البت شالت المرايه الفي توليت مرام الصغيره وجدعتا

في مرام مرام ختت يدها في وشها جرحت يدها مرام قوت قلبها وقالت الا تحددو

معاها بقت تكورك انتي منو وعايزه شنو والبت بس بتعاين ليها وبتحدر وشعرا طاير

زي القداما مروحه بتقلب بس في عيونا ومرام تكورك بتاذيني لي انا ماعملتا ليك شي

البت الشبح قربت لي مرام مرام خافت بقت تكورك يا امي يا امي البت ردت امك

مافي مرام اتخلعت ولسه بتكورك طيب عايزه شنو وبقت تزح منها البت انتي عارفه انا

عايزه شنو مرام ماعارفه ياخ امشي مني ياخ انا عمري كلو ما اذيت زول انتي لي

بتاذيني ودايره تطلع من الغرفه والبت واقفه ليها في الباب كل ما تحاول تطلع بتدفها

ومرام تقع في الارض والدم نازل من يدها الجرحه كانت كبيره ومرام تضرخ زحي مني

عايزه اطلع امها فتحت باب الشارع سمعت مرام بتكورك شويه البت الشبح اختفت امها

جات جاريه لقت مرام يدها مجروحه والدم مالي الغرفه والقزاز حق المرايه مكسر

تحت بي خلعه في شنو مرام حضنت امها وبتبكي سعديه في شنو قلتا ليك مالك والدم

دا شنو مرام ابت توريها بي الشبح البجيها قالت ليها المرايه كنت شايلاها ووقعت لي

في يدي وجرحتني امها ماركزت في الكلام المرايه كيف تقع في يدها من وراء من

الخلعه ماركزت وجرت بيها الشارع اقرب ركشه ومشت المستشفى خيطوها ليها 4 غرز

وهي طالعه من المستشفى اتزكرت عثمان ماكلمتو طوالي دقت ليه وكلمتو وطمنتو

وانو هسي هم ماشين البيت ورجعو البيت ومرام متين تلقى طريقه تكلم مهند عشان

تحكي ليه الوحيد العارف بي شبح البت دي جاء عثمان مخلوع مرام مافي شي يا

ابوي جرحه بسيطه ابوها كدي يدك مدتا برضو من الخلعه ما انتبه للمرايا الجرحتا دي

واطمن ورجع شغلو سعديه يعني يا مرام ما اخليك انا تاني براك بقيتي زي الشافعه

مرام مافي شي يا امي كل يوم يعني بنجرح الله كاتب لي كدا ودا قدر والحمد الله

جات بسيطه سعديه ع قولك والحمد الله والله جات سليمه تاني بس انتبهي لي نفسك

مرام حاضر امها خلاص خشي غرفتي ارتاحي ع بال ما انظف ليك غرفتك مرام حاضر

يا امي دخلت غرفتا شالت الموبايل وعاينت ليها كدا وطلعت مشت غرفه امها ودقت

لي مهند مهند اخيرا حنيتي علي يخسي عليك والله كنت بهظر ماتزعلي مرام ما وقتك

هسي ماعارف الحصل لي شنو بعد ما قفلتا منك مهند حصل شنو مرام قعدت تحكي

مهند يعني اتكلمتي معاها مرام اي وحصل وحصل وحصل وهسي جيت من المستشفى

خيطوها لي 4 غرز مهند لا حول الله ما كنت متوقع تصل للدرجه دي مرام اقول ليك

دايره تقتلني مهند والله يا مرام قايلك بتبالغي لاكين جد صدقتك مرام كويس الصدقتا

اها انا اعمل شنو مهند ماعارف وحيرتني ب انتي عارفه انا دايره شنو مرام اي والله

قالت لي كدا مهند خلاص يا زوله كدي هسي انسيها واشتغلي بس قران كان الموضوع

زاد انا بمشي لي شيخ بحكي ليه مدام انتي ماماشه مرام خلاص كويس وقفلت الخط

يتبع ...

الجزء 22
قعدت تفكر في البحصل معاها دا كلو ونفسها تلقى ليه اجابه ومالاقيه مهند سافر بره

الخرطوم اسبوع كدا وهي رجعت لي مدرستا بقت تشوف البت وبتطلع ليها بس بدون

ما تاذيها ومهند ووين ووين حتى يتكلم معاها تلفون عشان المكان الهو فيه مافيه

شبكه مره تجي ومره لا وحاسه الاسبوع دا ما بمشي عشان مهند بعيد منها بس دعكت

نفسها في القرايه كتير عشان ماتفكر في مهند كتير وتقعد تبكي اول مره يغيب منها

اسبوع وشبح البت لمن يجي بتحاول ماتركز معاها وتشغل قران والبت طوالي بتختفي

عدا الاسبوع ومهند جاء الخرطوم وصل ع الظهر اول ما وصل طوالي جري البيت ختا

شنطتو وجرى مدرسه مرام عشان يلاقيها وماكلم مرام انو جاي اول ما مرام طلعت من

المدرسه شافتو قدامو انبسطت وجرت عليه سلمت وحمد الله ع السلامه جيت متين

ولي ما كلمتني وقامت تضربو بي يدها في صدرو وتشاكل يخسي عليك هنتا عليك

تسيبني اسبوع وقامت تردح وهو يضحك يا مجنونه خلاص احنا في الشارع ومبسوط

بي شوق مرام ارح يلا نمشي الكفتريا كدا الناس كلها بقت بتعاين لينا ارح طيب ومشو

الكفتريا قعدو يتونسو اها عملتا شنو هناك وان شاء الله خلصتا امورك مهند كلو التمام

التمام الحمد الله مشتاق ليك بس مرام اي صاح كان جيت قبل الاسبوع مهند والله كان

لقيت طريقه كان جيت انتي عارفه هسي انا جيت مشيت البيت بس ختيت الشنطه

امي ماسلمتا عليها وجيتك جاري جري وتقولي لي مامشتاق وقعدو يعاتبو في بعض

شويه ويحبو بعض شويه سالا اها الاشباح كيف معاك مرام ياخ ماتذكرني مهند لي تاني

عملت ليك شي مرام لا بقت تجي تعاين بس وتمشي وتحدر ماعرفتا حدرتا دي يعني

شنو لاكين لا بتتكلم معاي لا بتاذيني زي اول لمن بقى يوم كان ماجات لمن بفقدا مهند

قعد يضحك ماجاده طبعا مرام والله جاده وحده كل يوم في وشي يوم ماتجي لازم

افقدا لاكين بقيت من اشوفا بشغل قران بتمشي مهند طيب كويس مدام بطلت تاذيك

خلاص يلا ارح البيت بعد دا اطمنتا عليك امشي لي امي اسلم عليها وبعدين بديك

تلفون خلاص تمام وطلعو وصلت البيت عايزه تخش لقت البت الشبح واقفه في الباب

اها مالا دي كمان وقفت مسافه قالت بسم الله اختفت ودخلت البيت سلمت ع امها

دخلت غرفتا لقت البت في الحيطه وماسكه حبل مرام خافت سكتت وعادي بقت

تتصرف زي البت مافي بس ادتا ظهرا جات البت الشبح وختت الحبل في رقبت مرام

وبقت تشد ومرام بتحاول تفك منها وبقت تكورك امها جات جاريه فتحت الباب البت

اختفت ولقت مرام ماسكه رقبتا شافت امها وقعدت تبكي امها جات حضنتا مالك

يامرام بتكوركي في شنو مالك دايره تقلقيني عليك والله حاسه في شي في شنو مرام

فاض بيها قامت تكورك يا امي في بت شبح كل يوم بتجيني وبتاذيني وووو قعدت

تحكي امها بسم الله يابت شبح شنو وجني شنو انا ماقاعده معاك في البيت دا ما شفتا

شي لي مرام مابعرف يا امي هي قاصداني انا والمره الفاتت المرايه لمن جرحت لي

يدي هي الرمتني بيها امها اها يابت دي توهمات مرام بتكورك دايره امها تصدقا طيب

يا امي ماسالتي نفسك المرايه جرحتني كيف وبي يدي بي وراء لو وقعت مني زي

ماقلتا كان انجرحت بي قدام امها فكرت في الموضوع شويه بس برضو ما اقتنعت

قالت لي مرام يختي انتي بتتوهمي وتشوفي حاجات غريبه ساي خلصنا من الموت

جاتنا اشباح يابتي مالك دايره توجعي لي قلبي ماعندي غيرك انا وقامت تبكي مرام

حنت ع امها قالت ليها خلاص يا امي يمكن بتوهم ساي يلا الاكل وينو انا جعانه ورح

ناكل وساقت امها ومشت المطبخ

الجزء 23
بتاكل وبتفكر هي حتقعد كدا لي متين لمن البت تقتلا وامها ما مصدقاها انا لازم اكلم

مهند يمشي لي الشيخ ويشوف البحصل دا وراسا جايط وامها برضو مامركزه معاها

وبتفكر ي ربي كلام مرام دا صح صحي بتجيها جنيه ولا شبح وبقت تفكر في المرايه

الانكسرت دي وبتفكر في كلام مرام قاعدين مع بعض بس بالم الاتنين ما مع بعض كل

وحده شارده بتفكر براها مرام خلصت وقالت لي امها ماشه الغرفه ودخلت اول شي

شغلت قران وقعدت مسكت التلفون دقت لي مهند مهند اشتقتي لي صح مرام اي

شديد لاكين يا مهند عايزه اطلبك طلب مهند عيوني ليك اطلبي مرام عايزاك تمشي

للشيخ مهند في شنو مرام حكت ليه مهند اها عشان كدا مشغلا القران مرام اي مهند

خلاص مامشكله انا بكره بحاول امشي انتي ماتخافي مرام والله كنت ماخايفه ب

الذات بعد ما خلت تاذيني لاكين هسي بقيت اخاف يوم مايصبح علي صباح واموت

واخليك وامي وابوي وحيفقدوني وقعدت تتكلم كلام كلو حزن وموت مهند لمن قعد

يبكي خلاص كفايه ماتتكلمي مافي شي بيحصل ان شاء الله انا بتصرف ولا بكره هسي

بمشي اشوف لي شيخ لاكين ي مرام كان طلب يشوفك كيف مرام ماعندي مشكله

بمشي مدام حيخلصني منها ومن التوتر المعيشاني فيه دا مهند واهلك حتقولي ليهم

شنو مرام ماعارفه والله كدي انت امشي وشوف هو بقول ليك شنو انت مش لسه

بتجيك مهند اي مرام خلاص امشي واحكي ليه عني انا برضو وكان طلب يشوفني انا

بتصرف مهند خلاص تمام وقفل وبقى يتونس مع امو امو طبعا جنها شيوخ كان عيت

ساي بتقول سحروها وتمشي لي شيخ قروشا كلها مضيعاها في الشيوخ امي انتي

مابتعرفي ليك شيخ كدا كويس من شيوخك الكتار ديل امو سجمي مالك حاسي بي

شنو شيخ لي انا اصلا من زمان قلتا فيك حاجه مهند امي ما لي انا كدي روقي واحد

صاحبي عيان وحاسي بي نفسو ماطبيعي قال داير شيخ يقراء ليه قلتا ليه كدي اسال

ليك من احسن شيخ واكلمك بس عشان كدا سالتك امو اي بعرف شيخ موسى دا

احسن شيخ بعالج مهند ودا وين وبياخد كم وكدي كلميني عنو انتي حصل اتعاملتي

معاهو امو اي مشيت ليه لاكين ما كتير لانو طوالي مزحوم والناس كتيره عندو الا

تاخد موعد قبل ماتمشي مهند خلاص تمام اديني رقمو عشان صاحبي دا مستنيني

ادتو الرقم والعنوان وطلع طوالي مشى ليهو لاقاهو الزول البحجز ليه وماسك مواعيدو

حجز عندو قال لي مهند الا بعد اسبوع مهند حاول من هنا من هنا مافي طريقه تلاقي

الا بعد اسبوع مهند قال ليه اتوكل واحجز وفعلا حجز بعد اسبوع وطلع دق لي مرام

وراها قالت ليه مافي وقت ابدر مهند مافي والله حنستو قال ماف مرام خلاص خير

بصبر الاسبوع دا نشوف نهايتا مهند اي اصبري هسي بعدي وبس خليك طوالي مشغله

القران انتي مرام حاضر

الجزء 24
وفعلا مرام بقت مشغله القران 24 ساعه عشان ماتشوفا وفعلا ماشافتا لاكين مجرد ما

تشغل القران بتجيها ناطه وبقت في القلق دا وامها متابعه وبتعاين لي مرام ساي وزي

الاتاكدت انو مرام مابتكذب بس ماجات واتكلمت معاها وعدى الاسبوع ومرام ومهند

مستنينو ب فارق الصبر وجاء الموعد مهند مشى للشيخ كان قدامو كم زول بقى

منتظر ومرام كل شويه تتصل يقول ليها لسه لمن جاء موعدو قال لي مرام خلاص

حاخش بعد ما اطلع بكلمك وقفل ودخل للشيخ في الغرفه الغرفه لمن تخشها براها

تخوف والبخور وشبه مظلمه والشيخ شايل سبحتو ويهز في نفسو مهند دخل سلام

عليكم الشيخ وعليكم السلام اتفضل ي ولدي احكي مالك مهند قعد وقعد يحكي ليه

بي البت وبتطلع ليه وبتجيه في الاحلام وحابي وحده اسمها مرام برضو بتجيها بس

بتاذيها وحكى ليه الكلام كلووووو الشيخ قال ليه خير خير هسي انا بعرف ليك

موضوعا كلو مهند حتعرف كيف الشيخ اداهو عين مهند حس بي سؤالو غبي قام

سكت قال لي مهند معاك منو مهند ولا زول الشيخ خلاص دقيقه انادي واحد من

العندي عشان داير اقراء ليك اذا في شي لازم زول يمسكك مهند عايش في توتر

وخوف والشيخ خوفو زياده قرب يقول ليه خلاص ما داير اتزكر مرام القاعده

حارساهو ومستنيه متين يجي يطمنا وهو دايرا تتعالج سكت جاء الراجل قعد جنبو

وبدا الشيخ يقراء والجنيه اضانا خفيفه ماطول الشيخ بدا يقراء مهند قام يبكي

ويرجف كلو الشيخ قال للراجل رقدو رقدو وبقى ماسك مهند شديد والشيخ بكمل

قرايه وشويه البت قامت تكورك اسكت اسكت بي صوت مهند طبعا والشيخ اطلعي

وهي لا مابطلع مهند طبعا هنا فقد الوعي والبت الشبح هي البتتكلم مع الشيخ مهند

ماجايب خبر للدنيا والشيخ والجنيه بتكلمو تطلعي مابطلع سالا انتي الدخلك فيه شنو

قالت ليه هو الجاني وانا مابطلع منو وانا بحبو واي زول يقرب منو حاذيهو زي مرام

وحاقتلا وووووو والشيخ يضرب فيها ويقول ليها اطلعي وهي رافضه تطلع الشيخ كدا

عرف الدايرو وعرف انو الموضوع حيطول لانو الجنيه طلعت عاشقه مهند ودايره وقت

حتى تتعالج خلى مهند راقد وبقى يرش فيه بي المويه القاري فيها لمن مهند فاق طبعا

ماعارف الحصل شنو منطط عيونو وبسال في الشيخ في شنو انا اخر حاجه حسيت

بيها كنت ببكي تاني ماعارف شي الشيخ قال ليه اي فعلا لانو الجنيه الراكباك اتفاعلت

معاي بسرعه ما اخدت وقت مهند يعني جد جد هي راكباني جنيه انا بشوفا بس لاكين

ماقايلا فيني الشيخ الا بتشوفا وراكباك في ناس بشوفو بس وناس لا بس بتكون فيهم

وناس زيك الاتنين قام سال مهند قبل فتره حصل مشيت في مويه وسخانه ولا نطيتا

مهند قعد يتزكر قال ليه لا ابد الشيخ كدي اتاكد مهند اي والله صح لاكين مامشيت انا

وقعتا بي وشي عديل الشيخ بس من اليوم داك هي دخلت فيك وطبعا دي جنيه او

شبح عاشق مهند كيف الشيخ يعني بتحبك وحتاذى اي زول يقرب منك عشان كدا

بتاذى مرام الانت بتحبها وطول ما انت بعيد من مرام هي ما حتاذي مرام مهند طبعا

راسو جاط ومافاهم شي وحسى الكلام دا كلو كبير كبير راسو ما داير يستوعبو وزي

الفلم الهندي نفسو يغمض عيونو ويفتح يلقى الكلام دا كلو حلم ساي وفعلا غمض

مسافه وفتح لقى الشيخ لسه قدامو وبتكلم قال للشيخ طيب هسي انا اعمل شنو

حاكون كدا ولا كيف انا مافاهم الشيخ قال ليه حتاخد معاي كم جلسه عشان انا اقدر

اطلعا منك لانو العاشق مابطلع بسهوله وممكن تاذيك انت زاتك لو فكرتا تخطي خطوه

لي مرام يعني خطوبه عرس اي حاجه وممكن تقتل مرام مهند وتقتلني انا الشيخ لا

انت مابتقتلك بتقتل مرام انت بتاذيك حتكون ما طبيعي زي المجنون هسي كويس

انك جيتني هسي في البدايه وان شاء الله حتتعالج

يتبع ..

الجزء 25
مهند طيب ومرام كيف وضعها الشيخ انت بس حاول ابعد عنها طول فتره علاجك دا

ووريها ب الحاصل وهي حتتفهم ومرام زاتو لو لقت طريقه جاتني يكون احسن لانو

مدام بتشوفا حتى وانت مامتواصل معاها الموضوع فيه حاجه هاك البخور دا اتبخر

بيه واتمسح ب الزيت دا واشرب من المويه دي وادي معاك مرام وزي ماقلتا ليك حاول

قدر الامكان تبعد منها مهند حاضر واداهو موعد للجلسه الجايه بعد اسبوعين من الليله

مهند قال ليه طيب اذا حصل اي جديد ولا تطور ممكن اتصل عليك الشيخ قال ليه اي

طلع ومامصدق الحصل دا كلو معقولا دا كلو حقيقه وفي حاجه اسمها عاشقه ووقت

بت تعشقني تطلع جني ومرام وراسو جاط شويه اتذكر مرام طوالي فتح التلفون عايز

يتصل تاني وقف قال طيب انا احكي ليها دا كلو كيف اقول ليها شنو اوصل ليها

المعلومه كيف اتشجع واتصل عليها من اول جرس ردت مالك اتاخرتا ياخ اها الحصل

معاك شنو الشيخ قال ليك شنو وبقت تسال و تسال مهند كدي طيب اسكتي حبه اديني

فرصه اتكلم مرام طيب اها اتكلم مهند والله ماعارف اقول ليك شنو ب الظبط بس

الموضوع طويل شديد وصراحه ب التلفون مابتحكي انا لازم اقابلك مرام ياخ انت

عارف انا هسي مابقدر اطلع انت اتكلم هنا مهند والله ي مرام هنا ماحاعرف اتكلم يا

تشوفي طريقه هسي تطلعي يا تخلي بكره بعد المدرسه مرام لا لا مابقدر استنى لي

بكره خلاص كدي بشوف امي وقفلت مشت لي امها يا امي عايزه اطلع السوق امها

سوق شنو هسي يا بت خلي بكره الكلام دا كان المغرب مرام يا امي اتزكرتا حاجات

مهمه لي المدرسه بكره والاستاذه قالت يجيبوها امها مايتنفع لي بكره الوقت اتاخر

وعارفه ابوك مابحب مرقت الليل دا مرام مافي طريقه يا امي ومابتاخر امها خلاص

النمشي معاك عشان ابوك ما يشاكلك مرام لا يا امي مافي داعي انتي قلتي رجولك

واجعاك امها لا مامشكله نمشي بي ركشه مرام لقت مافي طريقه تطلع براها وعشان ما

تطلع كذابه جنب امها قالت ليها طيب ارح ودقت تلفون لي مهند ورتو انو ماحتقدر

تطلع وبكره بعد المدرسه بتفاهمو وقفلت مشت مع امها السوق اخدت ليها كم حاجه

وجات امها هسي طالعه من البيت في الوقت المتاخر دا عشان ديل بس مرام اي يا

امي امها سمح خلاص ارح البيت ومشو البيت ومرام مقلقه ومتين بكره يجي عشان

تعرف الحصل مع مهند وقدر ما دقت ليه عشان تاخد منو اي كلمه بس تتطمن بيها

مهند حلف جاء ابوها اتعشو ودخلت غرفتا ترقد عشان بكره تشوف الحاصل والبت

تمشي وتجي ومرام نست انو ما شغلت القران وبالا مامعاها الا لمن الشبح قربت من

مرام مرام اتزكرت القظران طوالي داستو شغلتو البت اختفت اتقلبت شويه خايفه من

البت ودايره تعرف الحصل بعد مسافه رقدت نامت

الجزء 26
صحت الصباح ومشت مدرستا وبالا مامع الاستاذه نهائي بس متين الاستاذه تخلص

والحصص كلها تخلص عشان تلاقي مهند وفعلا خلصت الحصص وطلعت جرت جري

عشان تلاقي مهند لقت مهند لسه ماجاء اتزهجت وبقت تطنطن مالو ماجاء هسي دا

وقتو ياخ انا عايزه اعرف الحصل شنو وووو وهي بتتكلم مع نفسها مهند جاء ولا

سلمت عليك طوالي بقت تشاكل فيه خلصتي انت مستفز ب المناسبه وين انت من

قبيل معليش كان عندي شغل قلتا اخلص مره وحده واجيك ووشو بأس كدا سالتو

مالك مامطني كدي ارح الكفتريا احكي لي طيب ارح ووصلو الكفتريا ومرام دايره

تعرف الحصل ومهند ماعارف يوصل ليها المعلومه كيف قام قال ي مرام انتي عارفه انا

بحبك شديد وبخاف عليك شديد وعشان كدا انا لازم ابعد عنك مرام بي خلعه نعم

كيف يعني تبعد مني انت عارفني مابقدر اعيش بدونك وقامت تتبكى واهون عليك

ولي وعشان شنو قصرتا معاك في شي مهند يابت اهدي شويه حتعرفي لي بعد ما

احكي ليك مقابلتي مع الشيخ وقعد يحكي ويرص ليها ب الحصل ليه كلو وبي الكلام

القالو الشيخ ومرام مخلوعه وبس يا ستي دا كل الحصل عرفتي لي نبعد من بعض

وعندي احساس الحادث داك حق السياره هي الدفتك عشان تخلص منك مرام طيب انا

مابقدر مهند معليش عشان نقدر نكمل لي قدام ونعيش عمرنا كلو مع بعض فتره

وبتعدي وانتي حاولي اتصرفي عشان تمشي للشيخ برضو مرام راسا جاط وعرفت

الحاصل كلو قالت طيب ماممكن حتى اتواصل معاك ب التلفون مهند لا الا اذا حاجه

ضروريه وانا بقول ليك الكلام دا وقلبي بتقطع والله ماعارف بقدر ابعد لاكين عشان ما

تتاذي والله انا بخاف عليك من الهواء الطاير مرام خلاص خير بس انت لازم كل

ماتمشي للشيخ توريني البحصل مهند خلاص بكلم الشيخ وبسالو وماعندك اي مشكله

وانتي اذا دبرتي نفسك ولقيتي طريقه تمشي للشيخ كلميني اححز ليك مرام حاضر

وودعو بعض وببكو زي الماحيتلاقو تاني وكل زول مشى بيتو البت الجنيه حاولت

تاني في نفس اليوم تاذي مرام عشان لاقت مهند بس مرام ما ادتا فرصه وشغلت

القران ومرام بقت تفكر تمشي للشيخ كيف وتكلم اهلا ولا لا وخايفه يزعلو كان عرفو

ب علاقتا مع مهند وووووو... قالت تشوف البحصل مع مهند شنو وجلستو بعد

اسبوعين زاتو وبعدين تقرر

الجزء 27
عدو الاسبوعين ومرام حاولت قدر الامكان ماتتواصل مع مهند وفعلا البت بقت

مابتاذيها ووين ووين تظهر ليها عرفت انو كلام مهند والشيخ كلو صح والليله موعد

مهند مع الشيخ ومهند وعدا يمشي ويجي يوريها وفعلا مهند مشى للشيخ وبقى يقراء

ليه والبت تكورك ويدق فيها اطلعي بي اصبع رجلو اليسارالصغير وهي حالفه وتكورك

مابطلع قلتا ليك مابطلع ويضرب في مهند طبعا مهند ماحيحس بي الضرب حتحس بيه

هي قالت انا كان طلعتا بطلع بي عينو الشيخ لا تطلعي بي اصبع رجلو اليسار الصغير

قعد يضرب الشيخ ويتكلم معاها وهي لسه رافضه وقف قرايه وقعد شويه صحى مهند

مهند اول ماصحى حسى جسمو كلو مكسر عاين لقى محمر واثار ضرب فيه الشيخ

عرفو قال ليه انا كنت بضرب فيها عشان تطلع وانت ماكنت حاسي معليش حيوجعك

الالم شويه مهند ي دوب فهم قال للشيخ مامشكله اها الحصل شنو الشيخ والله زي

ماهي ابت وقالت الا تطلع بي عينك وكان طلعت بي عينك بتخربا ليك بحاول اطلع

فيها بي صباع رجلك الصغير شكلك حتاخد معاي فتره واحتمال في الاسبوع جلستين

مهند لي مافي امل تطلع الشيخ والله العاشقه دي اصعب شي ما بتطلع ب سهوله هاك

الحاجات دي استعملا برضو سالو اديت مرام حاجاتا مهند لا حول الله نسيت والله

الشيخ مامشكله خلاص خليها تجيني وانا بديها مهند خير طيب ممكن ادق ليها الليله

احكي ليها الحصل الشيخ طيب معنو حتاحاول تاذيها برضو بس خلي مرام تعمل

حسابا مهند خلاص تمام وطلع من الشيخ ماقادر يمشي دق لي مرام الو مروم

وحشتيني مرام وانت كمان والله اخبارك وعامل شنو وووو اها الحصل معاك شنو حكا

ليها وقال ليها ي مرام الموضوع مطول حاولي اتصرفي تجي للشيخ قال ضروري مرام

طيب انت عارف الايام الجايه شغاله امتحانات خلاص نهايت السنه مهند ماعارف بس

كل ما جيتي بدري احسن والشيخ قال ليك انتبهي من الشبح عشان حتاذيك لانو الليله

اتكلمتا معاك مرام مامشكله المهم انت حاول طمني ب البحصل معاك اول ب اول

حاضر وقفل الخط وفعلا البت حاولت تاذي مرام وجرحتا بي السكين في رقبتا الجرحه

كانت بسيطه واتعالجت منها ومهند كل مايمشي للشيخ بجي يطمن مرام ومرام اليوم

كلو بتعمل حسابا من البت عشان ماتغدر بيها وقررت ماتمشي للشيخ الا بعد

الامتحانات وفعلا جات الامتحانات ومرام كانت مركزه مع الامتحانات شديد ومهند كل

3 ايام عند الشيخ ولسه الحال زي ماهو ومرام خلصت امتحاناتا ونجحت ودقت لي

مهند بشرتو مهند انبسط منها قال ليها بعد دا تشوفي طريقه تجي للشيخ بس وفعلا

مرام بقت تتعزر لي امها انو ماشه لي صحباتا وبقت تمشي مع مهند للشيخ وحكت

للشيخ انها بتشوف الموت برضو الشيخ رقدا وقعد يقرا ليها وبرضو طلعت البت

وبتتكلم ومهند هنا كان حاضر اول مره يشوف البت الشبح بتتكلم وعرف انو هو زاتو

لمن يكون بقرو ليك بكون زي مرام الشيخ خلص قرايه وصحصح مرام مرام اها خير يا

شيخ طمني الشيخ طمنا قال ليها ان شاء الله علاجك معاي مابطول كان طول 4

جلسات بس وتاني ماحتشوفي البت ولا الموت مرام ومهند انبسطو سالتو طيب ومهند

قال ليها مهند حياخد وقت والله واهم شي عشان علاجك يتم ع خير تبعي من مهند

وتاني تجي براك ماتجي مع مهند

الجزء 28
مرام اتفهمت الموضوع والشيخ اقنعا وعشان خاطر مهند وكدا وافقت وفعلا بقت

مابتتكلم مع مهند نهائي وواصلت في جلساتا مع الشيخ وماشه كويس وبقت

مابتشوف موت والبت برضو ووين ووين حتى تشوفا لحده ماجات اخر جلسه مع

الشيخ وقت ما يطلعو البت منها وفعلا الشيخ قعد يقراء وهي تكورك وتفرفر وماسكنها

مرتين شغالات مع الشيخ وبرضو بضرب فيها وجاب ولاعه جنب اصبعا الصغير تشاها

شويه لحده ماطلعت البت الحمد الله كدا مرام بقت كويسه وصحت والشيخ بشرا البت

طلعت وهي اتعالجت وانبسطت شديد سالت مهند طمنا ماشي كويس في العلاج لانو

كانت مامتواصله معاهو شكرتو وطلعت مبسوطه عايزه تدق تبشر مهند وماقادره خايفه

البت تاذيهو غشت المحل بتاع الحلويات واخدت باسطه وجاتو وجات البيت تغني امها

ماشاء الله الليله مبسوطه ان شاء الله ديما لاكين الباسطك شنو ابسطيني معاك مرام

ولا شي بت كنت مع صحبتي واحنا معاها قالو خطبا ود خالتا مغترب بس انبسطا ليها

وعشان كدا جبتا معاي حاجات حلوه تستاهلك يا غاليه وبترقص وتغني وباست امها

ختت الحاجات والا ترقصي معاي يا امي انا مبسوطه لي صحبتي مسكت يدين امها

وقعدت ترقص معاها وامها ميته من الضحك وفي نفس الوقت مبسوطه لي بسطه بتها

وهم برقصو جاء ابوها جرت عليه باستو وحمد الله ع السلامه ارح ارقص معانا ابوها

يضحك شاربه شنو الليله مرام شاربه عصير منغا ارح ارقص وبقت ماسكه امها وابوها

ويرقصو ويضحكو ومشت سوت شاي بي لبن وختت الباسطه والجاتو وقعدو ياكلو

ويتونسو ويضحكو جاء وقت النوم وهي مبسوطه الليله حتنوم ب مزاح مشت لي

غرفتا هذبتا وغيرت الملايات والستاره والفرشه وبخرت الغرفه وغيرت نظام السرير

والتوليت وامها تعاين ليها وتضحك والله انتي الليله مانصيحه الله يديم عليك

الضحكه ي رب ورقدت مرام ونامت مبسوطه ومرتاحه تاني لا في بت لا في موت ي

دوب حست نفسها بت طبيعيه وقعدت ب الحال دا شهرين وامورا ظابطه الموترا بس

ماعارفه شي عن مهند الا جاها اتصال من صاحب مهند قال ليها انا صاحب مهند وقال

لي اطمنك عليه وكدا انبسطت شديد كدا ي دوب فرحتا تمت وامها وابوها مبسوطين

منها شديد يوم جاتا امها مرام مرام اي يا امي تعالي دايراك طيب ي امي

الجزء 29
اها يا امي جيتك اي تعالي دايراك يا بتي ماشاء الله كبرتي والله ي مرام وبقيتي

عروسه مرام ابتسمت امممم خشي في الموضوع يا امي مالك والله ي مرام نفسي

اشوفك عروسه مرام ان شاء الله ي امي لاكين بدري لسه باقي الجامعه امها ياخ جامعه

شنو مرام والله يا امي نفسي اكمل واقراء واجيب شهادتي واشتغل بيها امها والله

شكلك ماحتعملي الكلام دا كلو مرام لي امي بتقولي كدا امها عشان جارتنا فطين قالت

دايراك لي ود اختا مغترب في السعوديه مرام هنا زي الصبت فيها مطره شنو لا لا يا

امي انا دايره اكمل جامعتي ومادايره عرس هسي وووو قعدت تنق امها بكلمو ليك

يمكن يخليك تكملي مرام لا لا لا تكلمي ولا شي ما دايراهو يا امي بس امها كيف يعني

ما دايراهو مرام بقت ماعارفه تقول لي امها شنو بس يا امي دايره امها لا اديني سبب

مقنع اقول ليهم رفضت عشان شنو مرام يا امي هسي ما وقتو خلاص خليني افكر

وجرت غرفتا ماعارفه تعمل شنو كيف يعني توافق ع المغترب وتخلي مهند حب حياتا

وتقول لي امها مادايره العريس عشان شنو لا لا انا لازم ادق لي مهند اكلمو والبحصل

يحصل وفعلا شالت التلفون ودقت لي مهند مهند عاين ابى يرد دق لي صاحبو قال ليه

شوف مرام دايره شنو وفعلا صاحبو دق الو مرام كيف معليش مهند قال ماحيقدر يرد

كلميني دايره شي مرام لا لازم اتكلم معاهو هو قول ليه مرام قالت ليك الموضوع فيه

يا حياه يا موت صاحبو مشى كلم مهند مهند قلق ادق يشوف الحاصل ولا مايدق قام

دق سلم عليها فتحتو بيت بكى تبكي وهو يسال فيها مرام مالك قلبي انقبض في شنو

وهي الحقني يا مهند مهند يابت في شنو ب كواريك مهند انا جاني عريس وامي مصره

عليه وانا ماعارفه اعمل شنو ولا اقول ليها شنو مهند طيب كدي اهدي هسي انتي هو

العريس من وين مرام هسي دا وقت سؤالك بقول ليك دايرين يعرسو لي امي قالت لي

كان ما جبتي سبب مقنع لي رفضك بعرسو ليك مهند خلاص وريها انك بتحبيني

واحكي ليها الحاصل كلو مرام انت ماجادي اول شي امي مابتأمن ب الشيوخ ديل

نهائي وحتطلعني كذابه واحتمال تضغط علي وتعرسني ليه غصب مهند مابحصل دا ان

شاء الله انا زاتي قربتا اتعالج كدي انتي كلميها ولا ادق ليها انا اكلما قالت ليه لا اخير

مني خلاص بكلما وقفلت منو مسحت دموعا ومشت لي امها يا امي انا بحب لي واحد

ودايره اعرسو هو بس

الجزء 30
امها سكتت وبقت تعاين مرام حست في كف حيجيها امها كدي عيدي قلتي شنو قلتا

ليك يا امي انا بحب لي واحد وعايزه اعرسو هو بس امها ابتسمت وقعدت تضحك

مرام استغربت امي دي مالا امها مروم والله كبرتي وبقيتي تحبي وتخبي عن امك

يخسي عليك كدي تعالي اقعدي جنبي ووريني دا منو وحبيتي متين وين مرم انبسطت

وارتاحت لي كلام امها وقعدت ترص وتحكي من بدايه ما اتعرفت ع مهند وطبعا ما

ورتا بي الشبح والبت والشيخ وامها يخسي عليك دا كلو من وراي كان تكلميني وانا

الكنت واثقه فيك وقلتا بتي مابتعمل شي من وراي ولو كلمتيني انا يعني كنت

حاعترض ب العكس كنت حاشجعك لانو كان نفسي اعرس عن حب واهلي ما

ساعدوني وقلتا كان الله اداني بت حاخليها تحب وتعرس حبيبا مرام امها ريحتا شديد

ب كلاما دا سالتا طيب اها هو منو واهلو منو وناوي يجي متين مرام قعدت تحكي عنو

وعن اهلو امها طيب كويس واها جاينا متين يتقدم مايكون بلعب مرام لا والله ي امي

جادي ودايرني بس ي امي عندنا مشكله امها خير مشكله شنو مرام قعدت تحكي ليها

ب البت الشبح وطلعت عاشقه وبتاذيني وانها مشت للشيخ واتعالجت وباقي مهند

وحاليا الشيخ باعدم من بعض وكدا سعديه تاني ي مرام موضوع الاشباح دا وانتي

كيف تمشي لي شيخ وتصدقي الحاجات دي والبدفع ليك القروش حقتو منو مرام مهند

يا امي امها جاطت فيها وكورك وانقلب 180 درجه ما سعديه الكانت هسي بتتكلم مع

بتها وبتشجعا في الحب وانها تعرس حبيبا ودي خرافات وكلام فاضي وتوهمات منكم

والشيخ بس داير قروش ساي وانا اتشكلتا مع امي بسبب الشيخ دا تجي انتي براك

تمشي ليه وقعدت تجوط اديني رقم مهند مرام دايره بيه شنو امها ماشغلتك بس

جيبي الرقم مرام ادتا الرقم شالت التلفون ودقت ليه الو سلام عليكم انا ام مرام

ومرام حكت لي اي حاجه انا عايزه الاقيك ممكن مرام مستغربه من امها وعايزه تلاقي

مهند لي مهند حاضر يا خاله وين سعديه تعال البيت مش بتعرفو مهند معليش يا

خالتي مابقدر والله ومرام بتكون شرحت ليك وانا خايف عليها من البت ممكن نتلاقى

في اي مكان تاني سعديه خلاص تمام معنو الكلام دا كلو ما داخل راسي بس في

حديقه جنب البيت ب وراء عارفه اي بس خلاص لاقيني هناك وقفلت

الجزء 31
مرام بتسال في امها دايره بيه شنو امها حلفت كان توريها مشت لبست توبا وطلعت

تلاقي مهند ومرام ع اعصابا مشت سعديه لاقت مهند وقعدت تتكلم معاهو انو غلط

السوه هو ومرام ومشيتم للشيخ والشيخ كذاب ما اكتر والبقولو فيه دا كلو كلام

فاضي وحتى لو بشوفو جنيه ممكن يتعالجو براهم ب القران الشيخ بديهم بخرات

وسدر مسحون وقصص مافي داعي مابعالج بس ب القران كان تفكيرا كدا سعديه وانو

هو لو صحي داير مرام يجي البيت ويتقدم دا الحل الوحيد ليه وادتو اسبوع لو ماجاء

فيه حتعرس لي مرام المغترب حاول معاها ابت قال ليها طيب رايك شنو تمشي معاي

للشيخ وتتاكدي بنفسك رفضت بس حاول معاها ومشت ودخلو للشيخ والشيخ حكا

ليها طلعتو مجنون وكذاب ودجال وبس داير قروش ومسحت بيه الارض وطلعت مهند

اعتزر ليه الشيخ مامشكله بتلاقيني كتير النوعيه دي امشي حصلا وجرى حصلا قالت

ليه بس كلامي واضح وقلتو ليك اسبوع بس ومشت خلتو دق لي مرام كلما مرام قالت

ليه ما تشتغل بيها كمل علاجك وانا بحاول معاها جات داخله لقت مرام بتتكلم ب

التلفون شالتو منها دا مهند مرام اي قالت ليه كلمتك وحدك اسبوع وانا ما بتراجع عن

قراري والتلفون حيكون معاي الاسبوع الجاي دا كلو وقفلت وفعلا شالت التلفون ومهند

راسو ضرب ومرام ماعارفه تتواصل معاهو واليوم البعدو جاء والبعدو والبعدو وباقي

يومين من المهله الادتا ليه ام مرام مشى لي امو قال ليها داير اخطب امو انبسطت

منو قال ليها وحده اتعرفتا عليها وحبيتا وكدا طبعا ماحكا لي امو موضوع الشيوخ

والبت عشان ماحتوافق وحتصدقو وكدا سعديه حتعرس لي مرام وهو يخسر مرام امو

وافقت ودقت لي سعديه كلمتا انو جاين يتقدمو يشوفو العروس سعديه مبسوطه

مشت تبشر مرام مرام انتي جاده لا يا امي عليك الله ما تخليهم يجو يا امي والله

حتاذي مهند يا امي ما حتخلي في حالو وحتقتلني انا زاتي سعديه بي زعله خليها

التقتلك ياخ عذبتيني انتي وجنيتك مرام عايزه تتصل ع مهند توقفو ومافي اي طريقه

طلعه من البيت امها حامياها بكره جاء ومهند جاء هو وامو واتقدمو مهند ومرام

زعلانين وماكانو عايزين خطوبتم تبقى كدا تمو خطوبتم ولبسو دبلم وطلعو منهم

شكراً لقراءتك

تابع الفصول الجديدة وروايات أخرى، واقرأ وتابع الكاتب على موقعنا

